
PREZIDENT QARORLARI — 
HAYOTDA VA NAZORATDA

ITTIFOQCHILIK 
MUNOSABATLARI

SAKSON OILAGA 
BARAKA KIRDI

NEGA ASFALT EMAS, 
SEMENT-BETON YO‘LLAR 

QURILADI?

Tahlil va taqqos

JAMIYATGA “BRILLIANT” 
QIZLAR KERAK

Mahallada duv-duv gap

YOXUD MAKTAB OʻQUV POLIGONIDA BIR KUN

Ushbu raqamlarning oʻzi ham yoʻl 
tizimi bilan bogʻliq yumushlar miqyosi 
nechogʻliq kengligini koʻrsatib turibdi. 
Amalga oshirilayotgan ishlar koʻlami ham 
kam emas. keyingi 7 yilda yurtimizda yoʻl 
qurish va taʼmirlashga ajratilayotgan mablagʻ 
3 karradan ortiqqa oshgan. Avtomobil yoʻllari 
qoʻmitasi tarkibidagi korxonalarga 2 mingdan 
ziyod maxsus texnika xarid qilingan. 70 
ming kilometrga yaqin yoʻl qurilgan va 
taʼmirlangan. Umuman, keyingi paytda 3 
mingdan ziyod mahalla yoʻllariga ilk bor 

asfalt yotqizildi, yana 2 mingtasidagi tuproq 
yoʻllar shagʻal qoplamaga oʻtkazildi.

Shunga qaramay, oʻn yillar davomida 
yigʻilib kelgan muammolarni qisqa vaqtda 
hal etish oson emas. Ayniqsa, ichki yoʻllar 
borasida. Bu “Ochiq budjet” portali orqali 
jamoatchilik ishtirokida “Tashabbusli 
budjet” va “Mening yoʻlim” loyihalarini 
oʻtkazish jarayonida yanada yaqqolroq 
koʻzga tashlandi. 

Tunov kuni maktabga ota-onalar majlisiga 
chaqirishdi. Har ishda bir hikmat bor deganlaridek, 
oʻsha kuni biz, ota-onalar majlis bahona oʻzimiz 
uchun bir qahramonni kashf qildik. Odatdagidek 
hamma ham aytilgan vaqtga kelavermadi. 
Yigʻilganlar esa gʻala-gʻovurni boshlab yuborgan. 
Hamma direktorning kelishi-yu aytadiganini 
tezroq aytishini kutadi. Ammo bu gal maktab 
direktori emas, bahoriy tarona ostida ikki oʻquvchi 
soʻz boshladi. Ular ota-onalar uchun farzandlari 
tomonidan alohida bayram dasturi tayyorlanganini 
eʼlon qilgach, bir-biridan goʻzal chiqishlar boshlandi. 

Doira, dutor chertgan oʻquvchilar mudroq qalblar torini ham chertib 
yubordi. Raqs sirlarini ancha tushunib qolgan qizlar dilbar raqslardagi 
nafis harakatlari bilan koʻzlarimizni quvnatdi. Kayfiyat koʻtarinki. “Boʻlar 
ekan-ku, ota-onalar majlisini shunday tashkil qilsa”, deb yubordim 
beixtiyor. “Bayram boʻlgani uchungina emas, aslida, hamisha shu yoʻlni 
tutish kerak”, deydi yonimdagi ayol meni qoʻllab. “Barcha oʻquvchilar 
ishtirok etishiga erishilsa, zoʻr boʻlardi. Chunki bolasi sahnada bir ogʻiz 
soʻz aytsa ham ota-ona toʻlqinlanib, xursand boʻlib ketadi-da”, deydi 
boshqasi. 

Rahbarlarning ish uslubi 
va kun tartibi oʻzgardi
Prez iden t imizn ing  2021-y i l 

10-fevraldagi “Qonunchilik hujjatlari 
ijrosini samarali tashkil etishda davlat 
boshqaruvi organlari va mahalliy 
ijro etuvchi hokimiyat organlari 
rahbarlarining shaxsiy javobgarligini 
kuchaytirishga doir qoʻshimcha chora-
tadbirlar toʻgʻrisida”gi farmoni hamda 
2021-yil 31-maydagi “Ijro.gov.uz” ijro 
intizomi idoralararo yagona elektron 
tizimi samarali faoliyat koʻrsatishini 
taʼminlashga qaratilgan qoʻshimcha 
chora-tadbirlar toʻgʻrisida”gi qarori bilan 
mamlakatimizda ijro jarayoni sifat va 
mazmun jihatidan tubdan oʻzgardi, desak 
ayni haqiqat boʻladi.

Mazkur hujjatlar natijasida ijro tizimi 
takomillashib, barcha rahbarlarning ish 
uslubi, kun tartibi ham oʻzgardi. Quyi 
tizim rahbarlari xonasida xat-hujjatga 
koʻmilib oʻtiravermay, oʻz ish faoliyati 
bilan shugʻullanishi uchun koʻproq vaqt 
va imkoniyatga ega boʻldi.

INSTITUTSIONAL 
RIVOJLANISH SARI 
YANGI ODIMLAR

Prezidentimizning Tojikistonga davlat tashrifi doʻstlik, yaxshi qoʻshnichilik, 
strategik hamkorlik va ittifoqchilik munosabatlarini yanada rivojlantirishda 

avvalgi muloqotlarning mantiqiy davomi boʻldi. Fan, taʼlim sohasidagi 
integratsiyalashuv, mintaqaviy, xalqaro munosabatlardagi oʻzaro iqtisodiy 
sheriklik masalalari yangi bosqichga koʻtarildi.

Ijro tizimidagi koʻp yillik tajribamdan bilamanki, qonun hujjatlari ijrosi jarayonida 
salgina sustkashlik, kechikish boʻlsa, bu holat hududning ijtimoiy-iqtisodiy 
rivojlanishida, albatta, iz qoldiradi. Bunda ijro jarayonidagi izchillikka putur 
yetibgina qolmay, aholida haqli ravishda norozilik kayfiyati ham tugʻiladi.

KO‘P QAVATLI UYLAR 
DEVORIDAGI RASMLAR

ULARNI QANDAY VA
 KIMGA CHIZDIRISH MUMKIN?

Mamlakatimizdagi jami avtomobil yoʻllari tarmogʻi qariyb 
210 ming kilometrni tashkil etadi. Uning 42,9 ming kilometri 
umumfoydalanuvdagi, 142 ming kilometrdan ziyodi ichki, xoʻjaliklararo, 
qishloq, shahar va ovullar avtomobil yoʻllaridir. 24,7 ming kilometri esa 
idoraviy inspektorlik yoʻllari tarmogʻini oʻz ichiga oladi. 

Oʻzbekiston uchun Tojikiston geografik 
jihatdan yaqin qoʻshni, sinovlardan oʻtgan 
strategik hamkor mamlakat. Ikki xalqni 
asrlar davomida chuqur ildiz otgan savdo-
sotiq, bordi-keldi, fan, taʼlim sohasidagi 
aloqalar, qolaversa, qarindoshlik, quda-
andachilik qadriyatlari bogʻlab keladi. Shu 
bilan birga, oʻzbek va tojik xalqlari azaldan 
bir daryodan suv ichib, Abdurahmon Jomiy, 
Alisher Navoiy kabi shoirlarining nodir 
asarlarini oʻzaro mushtaraklik bilan oʻqib, 
ulkan soʻz merosini asrab-avaylab, avloddan 
avlodga yetkazib keladi. Ana shu ezgu 
gʻoyalardan ruhlanib, bir-birini qoʻllab-
quvvatlab yashaydi.

Davlatimiz rahbarining ochiq, pragmatik, 
konstruktiv ruhdagi keng koʻlamli ichki va 
tashqi siyosati dastlab chegara muammolarini 
ijobiy hal qilish, qoʻshni mamlakatlar 
oʻrtasidagi xavfsiz savdo-sotiq, bordi-keldi 
masalalarini diplomatik yechishda samarali 
rol oʻynadi. Xususan, 2018-yildan ikki xalq 
hayotida yangi kunlar boshlandi. Oʻzbekiston 

va Tojikiston yetakchilari erishgan kelishuvlar 
natijasida ikki davlat chegarasida 9 ta oʻtish 
punkti rasman ochildi. Natijada kunlik qatnov 
10 barobar koʻpaydi.

Ikki davlat oʻrtasida temir yoʻl qatnovi 
tiklandi. Bu ham ikki tomondagi fuqarolarni 
bir-biriga jipslashtirdi, oʻzaro mehr-oqibat 
rishtalarini mustahkamladi. Natijada 
fuqarolarning tadbirkorligi quloch yoydi, 
chegaradosh hududlarda oilaviy biznes ancha 
jonlandi, oliy taʼlim muassasalariga kirib oʻqish 
osonlashdi.

Tashrif doirasida tovar ayirboshlashni 2 
milliard dollarga yetkazish, shuningdek, oʻzaro 
mahsulot yetkazib berish nomenklaturasini 
kengaytirish, chegaraoldi savdo  zonalarini 
tezkor ishga tushirish masalalari ham koʻrib 
chiqildi. Sanoat kooperatsiyasini ragʻbatlantirish 
uchun energetika, elektrotexnika, metallurgiya, 
qazib chiqarish, toʻqimachilik, farmatsevtika, 
agrosanoat va boshqa tarmoqlarda muhim 
loyihalarni birgalikda amalga oshirishga 
kelishib olindi.

XALQ ICHIDA

Davomi 2-betda

Davomi 5-betda

Davomi 4-betda

Davomi 3-betda

SAMARALI IJRO TIZIMI 
HAYOTBAXSH QONUN HUJJATLARINING 

XALQCHIL KUCHINI OSHIRMOQDA

Markaziy Osiyo iqtisodiyotini barqaror saqlash, milliy qonunchilik, ayniqsa, bojxona va soliq 
sohalarida yaqinlashuvni jadallashtirish, umumiy mehnat bozorida ishlashga qodir kadrlarni 

tayyorlash, intellektual kapitalni rivojlantirishga katta sarmoya ajratilmoqda.2 SIYOSAT YANGI O‘ZBEKISTON

Boshlanishi 1-betda

Prezidentlarimizning bu galgi doʻstona uchrashuvlari 
ana shu doʻst-birodarlikni yanada mustahkamlashdan 
tashqari ikki xalq uchun zarur boʻlgan qator kelishuvlarga 
erishishga xizmat qildi. Jumladan, madaniyat sohasida 
ham. 

Ayniqsa, tojikistonlik sanʼat vakillari bilan birgalikdagi 
qoʻshma konsertimizni davlatlarimiz rahbarlari yuzlarida 
mamnuniyat bilan tomosha qilgani bizga olam-olam 
quvonch bagʻishladi. Ikki davlat yetakchilari qarshisida 
faxriy unvonni qabul qilib olganimiz esa unutilmas tarixiy 
voqelik sifatida qalblarimizga muhrlandi. 

Ittifoqchilik munosabatlari toʻgʻrisida 
tarixiy shartnoma imzolanib, noaniq 
tahdid va xatarlarga qarshi kurashish, 
xususan, Afgʻonistondagi ijtimoiy-iqtisodiy 
loyihalarni ilgari surishda institutsional 
hamkorlik qilish boʻyicha kelishuvlarga 
erishildi. “Made in Uzbekistan” brendi ostida 
tashkil etilgan pavilonda mamlakatimiz 
avtomobilsozligining yuqori texnologik 
mahsulotlari, elektr va qishloq xoʻjaligi 
texnikasi, tayyor oziq-ovqat mahsulotlari, 
kimyo, toʻqimachilik, farmatsevtika va 
sanoatning boshqa tarmoqlari tovarlari 
koʻrgazmasi istiqbolli hamkorlik eshiklarini 
ochdi.

Bugun Oʻzbekiston uchun suvdan 
foydalanish va suv manbalarini koʻpaytirish, 
samarali boshqarish strategik masaladir. 
Shu nuqtayi nazardan, suv-energetika 
sohasidagi hamkorlikka alohida eʼtibor 
qaratildi. Transchegaraviy suv resurslaridan 
birgalikda foydalanish sohasida konstruktiv 
hamkorlikni davom ettirish boʻyicha 
maqsadli ilmiy asosga ega dasturlar ishlab 
chiqildi.

Hazrat Abdurahmon Jomiy va Mir Alisher 
Navoiyning ustoz-shogirdligi xalqlarimiz doʻstligi 
ramzi sifatida eʼtirof etiladi. Prezidentimiz Shavkat 
Mirziyoyevning Tojikiston yetakchisi Emomali 
Rahmon bilan yaqin doʻst va birodarligi esa ikki 
qardosh xalq tarixida yangi sahifa ochdi. Quvonarlisi, 
yildan yilga mamlakatlarimiz, xalqlarimiz oʻrtasidagi 
oʻzaro ishonch, manfaatli hamkorlikka asoslangan 
munosabatlar tobora kengayib, mustahkamlanib 
bormoqda. Yaratganning inoyati va ikki Prezidentning 
siyosiy irodasi-yu saʼy-harakatlari bilan oldingi 
davrdagi kelishmovchiliklarga barham berilib, 
oradagi barcha toʻsiqlar olib tashlandi. Viza rejimi 
bekor qilindi, bordi-keldi tiklandi. Munosabatlarimiz 
strategik va ittifoqchilik darajasiga yetdi. 

Darhaqiqat, bugungi notinch va tahlikali zamon, 
avvalo, qoʻshnilar bilan yakdil boʻlib, tashqi 
kuchlarning har qanday tahdidiga birgalikda munosib 
javob berishni taqozo etmoqda. Bu borada ham har 
ikki davlat qarashlarining mushtarakligi kishini 
quvontiradi.

Prezidentimizning Tojikistonga navbatdagi 
davlat tashrifini televideniye, ijtimoiy tarmoqlar 
orqali kuzatib boryapman. Avvalo, millatdoshlarim 
tomonidan davlatimiz rahbari va delegatsiyamiz 
Dushanbe shahrida juda samimiy va koʻtarinki ruhda 
qabul qilinganidan behad quvondim. Eng muhimi, 

Ittifoqchilik munosabatlari

Eʼtirof

INSTITUTSIONAL RIVOJLANISH SARI 
YANGI ODIMLAR

Qoʻngʻirotboy SHARIPOV,
oliy taʼlim, fan va innovatsiyalar vaziri

Hamkorlikning yana bir strategik 
yoʻnalishi ikki mamlakat transport-tranzit 
salohiyatini oshirish uchun qulay sharoit 
yaratish boʻlib, yoʻlovchi va yuk tashish 
hajmini oshirish, zamonaviy chegaraoldi va 
bojxona infratuzilmasini yaratish boʻyicha 
qoʻshma loyihalar tasdiqlandi.

Bugun biz har qachongidan ham 
koʻproq taʼlim, fan tarmoq va sohalarini 
uzluksiz oʻrgangan holda oʻzgaruvchan 
dunyoga moslashishimiz zarur. Chunki 
muhandislik, ay-ti sohalarining innovatsion 
yutuqlari insoniyat turmush tarzini butunlay 
oʻzgartirmoqda. Shu sababli bugungi 
mamlakatlarning ilmiy-texnik taraqqiy 
etishi hayotiy zaruratdir. Shu maʼnoda, 
Markaziy Osiyoda oliy taʼlimni taraqqiy 
ettirish, barqaror iqtisodiyotni saqlash, tabiiy 
resurslardan yaxshi qoʻshnichilik tamoyillari 
asosida oqilona va samarali foydalanish, 
ming yillik anʼana va qadriyatlar ruhida 
yoshlarimizni vatanga, mintaqaga sadoqat 
ruhida tarbiyalash, uzluksiz taʼlim sifatini 
oshirish dolzarb ahamiyatga ega.

Xoʻsh, fan-texnika taraqqiyotiga tayangan 
holda oʻqitish sifatini qanday qilib oshirish 
va akademik taʼlim jarayonini yaxshilash 

mumkin? Raqamli texnologiyalarning 
taʼlimdagi afzalliklarini aks ettirish, tajriba 
almashish va baholash vaqti keldi, lekin har 
doim texnologiyalar oʻqish uchun asosiy 
maqsad emas, vosita ekanini yodda tutish 
lozim. Turli koʻrinishdagi moddiy, iqtisodiy, 
noaniq inqirozlar bizni chalgʻita olmasligi 
kerak, yoshlarni yaxshi qoʻshnichilik, azaliy 
qadriyatlar va insonparvarlik, umumbashariy 
maqsadlar ruhida tarbiyalashimiz muhim 
ahamiyatga ega.

Bugungi noaniq va bemanzil tahlikali 
voqeliklar, oʻzgarishlar bizni yagona 
osmon ostida faqat ilm, qadriyat va 
oʻzaro bagʻrikenglik tamoyillari asosida 
integratsiyalashuvga, iqtisodiy sherikchilikni 
rivojlantirish orqali farovon va osuda hayotni 
taʼminlashga chorlaydi. Taraqqiyotimizning 
asosiy ishtirokchilari va harakatlantiruvchi 
kuchi sifatida yoshlarga toʻgʻri yoʻl 
koʻrsatish, talabalarga sifatli taʼlim va ilmiy 
yoʻnalishlar berish dolzarb masaladir. Zero, 
muhandislik texnologiyalarini qadriyatlarga 
tayangan holda egallash muhim. Texnologik 
transformatsiyalar oʻquv, taʼlim va tadqiqot 
ishlari sifatini oshirishda, muammolarimizni 
yechishda yordam beradi.

Prezidentimizning 2018-yili Tojikistonga 
davlat tashrifi doirasida hukumatlarimiz 
oʻrtasida oliy taʼlim va ilm-fan sohasida 
hamkorlik toʻgʻrisida bitim imzolangan edi. 
Unga koʻra, ikki davlatning 30 dan ortiq 

oliy taʼlim muassasasi oʻrtasida hamkorlik 
boʻyicha shartnoma va memorandumlar 
tuzilgan.

Ayni paytda mamlakatimizdagi beshta 
oliy taʼlim muassasasida tojik tilini oʻqitish 
yoʻlga qoʻyilgan. Samarqand davlat 

universitetida tojik tili va adabiyoti, Termiz 
davlat universitetida tojik filologiyasi va 
sharq tillari kafedralari samarali faoliyat 
yuritayotir. Akademik almashinuv doirasida 
oʻtgan davrda Tojikiston oliy oʻquv 

yurtlaridan 30 dan ortiq professor-oʻqituvchi 
yurtimizdagi oliy taʼlim muassasalarida 
tajriba almashgan.

Davlatimiz rahbarining bu galgi tashrifida 
ham yoshlar va taʼlim forumlarini muntazam 
oʻtkazish, sport dasturlarini amalga 

oshirish, turizm xizmatlarini kengaytirish 
masalalariga alohida eʼtibor qaratildi. 
Jumladan, Toshkentda boʻlib oʻtgan ikki 
davlat oliy taʼlim muassasalari rektorlari 
forumi natijalari keng muhokama qilindi.

Rektorlar forumi taʼlim va fan sohalari, 
ilmiy tadqiqot loyihalari, universitet va 
institutlar akademik faoliyatining jadal 
integratsiyalashuvi, talabalar almashinuvini 
yanada kengaytirishga qaratilgani bilan 
ahamiyatli boʻlgani taʼkidlandi. Shuningdek, 
forum davomi oʻlaroq, yangi taʼlim 
texnologiyalarini mintaqadagi OTMlarga 
keng joriy qilish, ikki qoʻshni davlat 
talabalari oʻrtasida olimpiadalar oʻtkazish, 
akademik almashinuvlarni koʻpaytirish 
boʻyicha kelishuvlarga erishildi.

Bugun ikki davlat rahbarlari ulkan 
hamkorlik islohotlarida oʻzaro ijtimoiy, 
iqtisodiy, madaniy, ilmiy-maʼrifiy, 
texnologik integratsiyalashuv uchun 
umumiy makonni shakllantirishga alohida 
eʼtibor qaratmoqda. Markaziy Osiyo 
iqtisodiyotini barqaror saqlash, milliy 
qonunchilik, ayniqsa, bojxona va soliq 
sohalarida yaqinlashuvni jadallashtirish, 
umumiy mehnat bozorida ishlashga 
qodir kadrlarni tayyorlash, intellektual 
kapitalni rivojlantirishga katta sarmoya 
ajratilmoqda.

Oʻzbekiston — Tojikiston rektorlar 
forumi doirasida imzolangan ikki tomonlama 
hujjatlarda qoʻshni davlat oliy oʻquv yurtlari 
bilan kimyo texnologiyasi, energetika, 
mashinasozlik, sanoat texnologiyasi, 
biotexnologiya, irrigatsiya va suv resurslari, 
qishloq xoʻjaligi, tibbiyot, farmakologiya, 
farmatsevtika kabi sohalarda hamkorlikni 
yoʻlga qoʻyish va rivojlantirish aks etgan.

Muzokaralar yakunida davlat rahbarlari 
oliy malakali ilmiy va ilmiy-pedagogik 
kadrlarni attestatsiyadan oʻtkazish 
sohasidagi hamkorlik toʻgʻrisida bitim 
tuzdi. Fanlar akademiyalari oʻrtasida 
ilmiy hamkorlik toʻgʻrisidagi bitim, davlat 
chegarasi orqali oʻtkazish punktlari, 
xalqaro avtomobil va aviatsiya qatnovlari 
toʻgʻrisidagi kelishuvlarga oʻzgartirish 
hamda qoʻshimchalar kiritish toʻgʻrisida 
bayonnomalar soha va tarmoqlarning 
institutsional taraqqiyotini kafolatlaydi.

Ikki mamlakat yetakchilari imzolagan 
hududlararo hamkorlik toʻgʻrisidagi bitim 
2024-2026-yillarga moʻljallangan boʻlib, 
mushtarak tarixiy meros, maʼnaviy qadriyat 
va anʼanalarimizni asrab-avaylash hamda 
oliy taʼlim aloqalarini, oliy taʼlimdan 
keyingi tadqiqot yoʻnalishlarini uzluksiz 
rivojlantirishga xizmat qiladi.

BIRODARLIGIMIZ 
ABADIY BOʻLSIN!

IKKI XALQQA XIZMAT 
QILISH — IKKI KARRA BAXT

Yodgor SAʼDIYEV, 
Oʻzbekiston, Qoraqalpogʻiston 
va Tojikiston xalq artisti

Tojikiston xalq artisti unvonini 
olganim men uchun ham alohida 
faxr boʻldi. Davlatimiz rahbarining 
bu tashrifi chindan ham tarixiy 
ahamiyat kasb etdi. Tarixiyligi 
shundaki, Oʻzbekiston bilan 
Tojikistonning doʻstligini eng baland 
choʻqqida koʻrdik. Emomali Rahmon 
Prezidentimizni katta izzat-ikrom, 
eʼzoz-ehtirom bilan kutib oldi.

Tojikiston rahbari ham, butun mamlakat xalqi 
ham Prezidentimizni juda cheksiz hurmat qilar va 
gʻoyat yaxshi koʻrar ekan. Buning sababi bor, albatta.  

Shavkat Mirziyoyev oʻzbek va tojik xalqlarining 
qaytadan birlashishiga sababchi boʻldi. Ikki davlat 
oʻrtasida uzoq yillar davom etgan munosabatlar 
turgʻunligi Prezidentimiz siyosiy irodasi bilan barham 
topib, oʻrtadagi muzlar eridi.

Buni Tojikiston Prezidenti Emomali Rahmonning 
oʻzi ham eʼtirof etib, “Shavkat Miromonovich, 
siz mana shu yetti yil davomida xalqlarimizni 
birlashtirdingiz. Oʻrtadagi chegara muammolarini 
bartaraf ettirdingiz. Oʻzbek va tojik xalqlari 
oʻrtasidagi devorni olib tashladingiz. Oʻzbek va 
tojik xalqlari bir-birini quchoqlab, quvonchidan 
koʻzda yosh bilan sizni duo qilyapti. Siz mana shu 
yetti yil ichidagi ishlaringiz bilan yetti marotaba 
hajga borib kelgandan ham kattaroq savobga 
erishdingiz”, dedi. 

Bu gap menga juda taʼsir qildi. Koʻzlarimga yosh 
keldi. Ilohim, mana shunday eʼtiroflar bardavom 
boʻlsin. Prezidentimiz oʻzbek va tojik xalqlari orasida 
tiklagan doʻstlik abadiy boʻlishini Yaratgandan soʻrab 
qolaman.   

Oʻzbek va tojik millatining doʻst-
birodarligi barcha sohadagi kabi 
sanʼat va madaniyatda ham yaqqol 
koʻzga tashlanadi.

Ogʻabek SOBIROV, 
Oʻzbekiston xalq artisti, Tojikiston xalq 
hofizi, Oʻzbekiston davlat filarmoniyasi 
“Lazgi” ashula va raqs ansambli badiiy 
rahbari 

Aslida, tugʻilib oʻsgan yurtingda el mehrini qozonib, 
qaysidir unvonni olishning oʻzi katta baxt. Chunki 
dunyoga, sanʼatga nima uchun keldim, degan savolga 
javob topgandek boʻladi inson. Endi boshqa bir davlat 
rahbari qoʻlidan oʻsha davlatning faxriy unvonini olishni 
ikki karra baxt, desak xato boʻlmaydi. Oʻzbekistonlik 
taniqli sanʼatkorlar qatori menga ham “Xofizi xalqii 
Tochikiston” — “Tojikiston xalq hofizi” faxriy unvoni 
berilganidan benihoya xursand boʻldim. 

Quvonarli jihat shundaki, davlatimiz rahbarining 
tegishli farmoni bilan tojikistonlik bir guruh madaniyat 
va sanʼat xodimlari ham “Oʻzbekiston xalq artisti” faxriy 
unvoni bilan taqdirlandi. Albatta, bu ularning madaniy-
gumanitar aloqalarni yangi bosqichga koʻtarish, sanʼatimiz 
va umumiy tarixiy merosni, maʼnaviy qadriyatlar va 
anʼanalarni asrab-avaylash, targʻib etish borasidagi 
samarali faoliyatining munosib eʼtirofi. Tojikiston faxri 
boʻlgan bunday sanʼatkorlar Oʻzbekistonda ham hurmatli. 
Oʻzbekistonda nom taratgan sanʼat vakillari Tojikistonda 
ham taniqli. Ilohim, mana shunday chambarchaslik, 
ahillik, mehmonnavozlikka koʻz tegmasin!

Prezidentimiz hamkorlikni yanada mustahkamlash 
borasida bu yogʻiga ham juda katta rejalarimiz borligini 
taʼkidladi. Nasib qilsa, ikki davlatning istiqboli porloq, 
hamkorligimiz abadiy boʻladi. Biz, sanʼatkorlar ham har 
ikki davlat sanʼati uchun hissa qoʻshishimizga qaratilgan 
yuksak ishonchni oqlashga astoydil bel bogʻlashimiz 
kerak. Shu oʻrinda 25-30-aprel kunlari Xivada boʻlib 
oʻtadigan ikkinchi “Lazgi” xalqaro raqs festivalini 
tashkil etishga har yilgidan-da koʻtarinki kayfiyatda 
kirishganimizni aytish joiz. Zero, “Lazgi” oʻzbekona 
qadriyatlarimiz, milliyligimizni ham turfa ellarga 
namoyish qiladi. 

DOʻST-U QARDOSHDIR 
AZALDAN OʻZBEGIM 

TOJIK BILAN

Oʻzbek va tojik xalqlari doʻstligi 
haqida soʻz ketsa, bir olmaning ikki 
yuzi, bir daraxtning ikki shoxi, quda-
anda boʻlgan birodar xalqlar kabi 
oʻxshatishlar ishlatiladi. Darhaqiqat, bu 
ikki xalqning nafaqat tashqi qiyofasi, 
balki turmush tarzi, urf-odatlari, 
madaniyati, sanʼati juda oʻxshash. 
Turmush oʻrtogʻim oʻzbek. Oilada 
ikki tilda gaplashamiz. Baʼzan men 
oʻzbekcha gapirsam, farzandlar-u 
nevaralarim tojikcha javob beradi. Yoki 
aksi.

Abdukarim SHARIPOV,
Jizzax viloyati tojik 
milliy-madaniy markazi rahbari

ushbu safar oʻzaro munosabatlarimizda yangi sahifa 
ochdi. Boshqa qator manfaatli shartnomalar qatori 
Ittifoqchilik munosabatlari toʻgʻrisidagi tarixiy 
shartnoma ham imzolandi. Nasib qilsa, bu har ikkala 
mamlakatda yashayotgan xalqlar manfaatiga xizmat 
qiladi. 

Shu oʻrinda yurtimizda boshqa millatlar qatori biz, 
tojik xalqining ham tili, madaniyati, urf-odatlarini 
saqlash va rivojlantirish borasida barcha sharoitlar 
yaratilganini mamnuniyat bilan qayd etmoqchiman. 
Respublikamizda “Ovozi tojik” gazetasi chop 
etiladi. Markaziy televideniyeda “Ranginkamon” 
koʻrsatuvi bor. Samarqand viloyati hokimligining 
“Ovozi Samarqand” gazetasi tojik tilida nashr 
etiladi. Ona tilimizda kitoblar chop qilinmoqda. 
Tojik tilli maktablarimiz, oliy oʻquv yurtlaridagi tojik 
guruhlari, milliy-madaniy markazlarimiz faoliyat 
koʻrsatib, ular toʻliq davlatimiz tomonidan qoʻllab-
quvvatlanmoqda. Jumladan, Jizzax viloyati milliy-
madaniy markaziga viloyat hokimligi tomonidan 
“Damas” avtomobili topshirildi. Bundan tashqari, 
ish haqi bilan taʼminlanganmiz. Milliy-madaniy 
markazimiz tilimiz, madaniyatimiz, urf-odatlarimizni 
saqlash va rivojlantirish barobarida yurtimizda 
millatlararo doʻstlik va totuvlik, hamjihatlik muhitini 
mustahkamlash, xususan, oʻzbek va tojik xalqlari 
doʻstligini yanada kuchaytirish borasida keng 
qamrovli ishlarni amalga oshirmoqda.

Markazimiz tomonidan 2021-yili Alisher 
Navoiyning “Layli va Majnun” dostoni Jonibek 
Quvnoq tarjimasida tojik tilida chop etildi. 

2022-yili Tojikistonning Soʻgʻd viloyati Oʻzbeklar 
maʼnaviyat va maʼrifat markazi bilan hamkorlikda 
“Mehrnoma” kitobini nashr etdik. Unda Jizzax va 
Samarqand vohasi tojik tilli ijodkorlari, shuningdek, 
Soʻgʻd viloyati oʻzbekzabon adiblarining sheʼr 
va nasriy namunalari toʻplangan. Kitob taqdimoti 
Toshkent va Xoʻjand shaharlarida keng jamoatchilik 
ishtirokida oʻtkazildi. 

Bundan keyin ham markazimiz faollari bilan 
xalqlarimiz doʻstligini,  ikki qardosh davlat oʻrtasidagi 
turli sohalardagi aloqalarni yanada mustahkamlashga 
hissamizni qoʻshishda davom etamiz.

Ishonchim komil, mazkur tarixiy tashrif, 
imzolangan muhim hujjatlar nafaqat ikki davlat 
taraqqiyoti yoki xalqlarimiz manfaatiga, balki butun 
Markaziy Osiyo mintaqasi aholisining tinchlik-
osoyishtaligi va farovonligiga  xizmat qiladi.

OʻZBEKISTON — TOJIKISTON REKTORLAR FORUMI 
DOIRASIDA IMZOLANGAN IKKI TOMONLAMA HUJJATLARDA 
QOʻSHNI DAVLAT OLIY OʻQUV YURTLARI BILAN KIMYO 
TEXNOLOGIYASI, ENERGETIKA, MASHINASOZLIK, SANOAT 
TEXNOLOGIYASI, BIOTEXNOLOGIYA, IRRIGATSIYA 
VA SUV RESURSLARI, QISHLOQ XOʻJALIGI, TIBBIYOT, 
FARMAKOLOGIYA, FARMATSEVTIKA KABI SOHALARDA 
HAMKORLIKNI YOʻLGA QOʻYISH VA RIVOJLANTIRISH AKS 
ETGAN.

BUGUN OʻZBEKISTON UCHUN SUVDAN FOYDALANISH VA 
SUV MANBALARINI KOʻPAYTIRISH, SAMARALI BOSHQARISH 
STRATEGIK MASALADIR. SHU NUQTAYI NAZARDAN, SUV-
ENERGETIKA SOHASIDAGI HAMKORLIKKA ALOHIDA EʼTIBOR 
QARATILDI. TRANSCHEGARAVIY SUV RESURSLARIDAN 
BIRGALIKDA FOYDALANISH SOHASIDA KONSTRUKTIV 
HAMKORLIKNI DAVOM ETTIRISH BOʻYICHA MAQSADLI ILMIY 
ASOSGA EGA DASTURLAR ISHLAB CHIQILDI.

Joriy yil 14-mart kuni Prezidentimiz Sirdaryo viloyatiga tashrifi doirasida “Sayxunobod tajribasi”ni 
ilgari surib, tomorqadan samarali foydalanishni yoʻlga qoʻyish orqali aholi daromadini oshirish 

boʻyicha aniq vazifalarni belgilab bergandi.

2024-yil 23-aprel, 77-son

YANGI O‘ZBEKISTON

Qashqadaryo viloyati hokimi lavozimida 
ishlab yurgan kezlarimda elektron imzo orqali 
hujjatlarni koʻrib chiqish tartibini yurtimizda 
birinchilardan boʻlib joriy qilgan edik. Bu juda 
tez ijobiy samara berdi: eng avvalo, vaqtimiz 
tejaldi, qogʻozbozlik keskin kamaydi.

Endi bir kunda bir marotaba “pochta” deb 
nomlangan tartib orqali kiradigan hujjatlar 
oqimi elektron va tezkor tartibga almashdi. 
Makon va zamon ahamiyatini yoʻqotdi: yoʻlda, 
ish oraligʻida, hududlar boʻylab yurilganda, 
imkon boʻldi deguncha planshetni ochib, yangi 
xat-hujjatlar bilan tanishib, elektron imzolash 
mumkin boʻldi.

Bir soʻz bilan aytganda, davlat apparatining 
gorizontal va vertikal hujjat aylanish tizimi 
yaxlit, keng qamrovli, markazlashgan tuzilmaga 
aylandi. Bunda rahbarlar faoliyatining 
samaradorlik koʻrsatkichlari (KPI)ga reyting 
oʻrnatilgani va ijro intizomiga alohida urgʻu 
berilgani ham muhim ahamiyat kasb etmoqda.

Elektron hujjat aylanish 
tartibi ishni yengillashtirish 

uchun xizmat qilishi shart
Davlatimiz rahbarining yuqorida qayd 

etilgan farmon va qarori ijro tizimini tashkil 
etish jarayonidagi turli “qoʻlbola” standart 
va talablarga batamom barham bergani bilan 
alohida qiymatga ega ekanini taʼkidlashni 
istardim.

Masalan, Toshkent viloyati hokimligida 
elektron hujjat aylanish tizimi — Collektiv.
uz ishlatib kelingan. Parallel ravishda Kbat, 
Bimoid singari ilovalardan foydalanilgan. 
Funksiyalari oʻxshash va turlicha meʼyorlar 
asosida ishlovchi bu dasturlar ham oʻz vaqtida 
elektron hujjat aylanishini yoʻlga qoʻyishda 
muayyan rol oʻynagan boʻlishi mumkin. Biroq 
yuqori turuvchi tashkilotlar, vazirlik va idoralar 
bilan hujjat almashishda muammolar yuzaga 
kelar edi. 

Yana bir jihati shunda ediki, bu dasturlar 
tadbirkorlar tomonidan ishlab chiqilgan, 
ochiqroq aytganda, har bir rahbarning koʻngliga 
qarab, uning ish tartibiga mos elektron nazorat 
usuli, yaʼni “qoʻlbola”, lokal standartlar 
joriy qilingan. Bu esa oddiy ijrochilarga 
qoʻshimcha qiyinchiliklar tugʻdirgan, bevosita 
xat-hujjatlar bilan ishlaydigan boʻlinma 
mahalliy va respublika miqyosidagi turli-tuman 
elektron tizimlararo nomuvofiqlikdan aziyat 
chekkan. Bitta hujjatning bajarilgani haqidagi 
hisobotni ikkita dasturga yuklash uchun xodim 
oʻrtacha 5-7 daqiqa vaqt sarflagan. Hokimiyat 
boʻlinmalarida katta hajmdagi hujjat aylanishini 
nazarda tutsak, aslida ishni yengillashtirishi 
lozim boʻlgan elektron tizim ortiqcha vaqt va 
kuch sarfiga sabab boʻlganini anglash qiyin 
emas.

Pirovardida barcha boʻgʻinlardagi ijro 
organlarida yagona standart yoʻqligi topshiriq 
va hisobotlarning yuqori saviyada va oʻz 
vaqtida bajarilishiga imkon bermas edi. Shu 
maʼnoda yagona elektron hujjat aylanish 
tizimiga nihoyatda katta ehtiyoj zarur edi. 

Oʻsha paytda “Davlat xizmatchisi ishlashdan 
koʻra ishlaganini isbotlashga koʻproq vaqt 
sarflamoqda” degan hazi lomuz ibora ham 
paydo boʻlgan edi. Shubhasiz, “Ijro.gov.uz” 
dasturi davlat xizmatchisining foydali ish 
koeffitsiyentini oshirdi, ishimizga umumiylik 
bagʻishladi. Obrazli aytganda, barcha davlat 
tashkilotlari oʻzaro “soatlarini toʻgʻrilab” oldi.

Toshkent viloyatida haftaning dushanba va 
juma kunlari topshiriqlar ijro holati tarkibiy 
boʻlinma rahbarlari va masʼul xodimlar 
ishtirokida tanqidiy muhokama qilib boriladi. 
Oʻtgan yil viloyat miqyosida oʻtkazilgan 80 

SAMARALI IJRO TIZIMI 
HAYOTBAXSH QONUN HUJJATLARINING 

XALQCHIL KUCHINI OSHIRMOQDA

Zoyir MIRZAYEV, 
Toshkent viloyati hokimi

dan ortiq muhokamada tizimning afzalligi 
yaqqol sezildi, mehnat unumdorligi salmoqli 
darajada oshdi. Yil davomida ijro jarayonida 
sustkashlikka yoʻl qoʻygan 43 mutasaddiga 
intizomiy jazo qoʻllanildi.

Hujjatlarning 

hayotbaxsh kuni
Davlatimiz rahbarining 2022-yil 

10-sentabrdagi “Dehqon xoʻjaliklari 
tashkil etishni qoʻllab-quvvatlash orqali 
aholi daromadlarini oshirish boʻyicha 
qoʻshimcha chora-tadbirlar toʻgʻrisida”gi 
qarori ijrosi doirasida viloyatda qator ishlar 
qilinmoqda. Avvalo, viloyatdagi barcha 
mahallalarning ixtisoslashuvi, iqlim sharoiti 
va aholi koʻnikmalaridan kelib chiqib, asosiy 
yoʻnalishlar boʻyicha oʻsish nuqtalari belgilab 
olingan. 

Xususan, 1025 ta mahallaning 274 tasi 
chorvachilik, 187 tasi dehqonchilik, 171 tasi 
xizmat koʻrsatish, 83 tasi issiqxonachilik, 
80 tasi oziq-ovqat va nooziq-ovqat savdosi, 
35 tasi tikuvchilik, 35 tasi uzumchilik, 29 
tasi bogʻdorchilik, 27 tasi parrandachilik, 
13 tasi koʻkatchilik, 9 tasi novvoylik, 9 tasi 
kichik ishlab chiqarish, 8 tasi hunarmandlik, 
6 tasi asalarichilik, 6 tasi baliqchilik, 5 tasi 
qandolatchilik, 3 tasi quyonchilik va 45 tasi 
boshqa yoʻnalishlarga ixtisoslashgan.

Yuqoridagi qarorga asosan, viloyatda 
2022-2023-yillarda 16 ming 546 gektar yer 
dehqon xoʻjaliklari uchun ajratildi. 

Shu paytgacha paxta, gʻalla, sabzavot ekib 
kelingan unumdor yerlarning aholiga berilishini 
tarixiy voqea deyish mumkin. Sababi, biz 
paxta uchun qoʻshimcha yer topsak, katta ish 
qilingandek maqtanganmiz. Aynan shu tadbir 
orqali 47 ming aholi rasman band boʻldi, oʻtgan 
yilning oʻzida qoʻshimcha 570 ming tonna meva-
sabzavot yetishtirildi. Bu boshlanishi, albatta.

Joriy yilda esa 6 ming gektar yerni  ishsiz 
yoshlarga ajratish hamda ularni tajribali 
fermerlar, eksportyorlarga kooperatsiya 
asosida biriktirishni boshlaganmiz. Talabgor 
yoshlar roʻyxati “mahalla yettiligi” koʻmagida 
shakllantirildi. Ayni kunda 18 ming yosh yer 
olishga tayyor.

Prezidentimizning 2023-yil 14  sentabrdagi 
“Kichik biznesni rivojlantirishni moliyaviy 
va institutsional qoʻllab-quvvatlash chora-
tadbirlari toʻgʻrisida”gi qaroriga asosan, 
tadbirkorlik koʻnikmalariga ega va 
faoliyatini kengaytirishga imkoniyati bor 
tashabbuskorlarga qoʻshimcha imtiyozlar 
yaratildi. Ulardan foydalanish uchun bugungi 
kunda viloyatda 6278 tashabbuskor platforma 
orqali ariza bergan, shundan, 1775 nafari 
ijobiy xulosa oldi, yana 58 tashabbuskorga 5,3 
milliard soʻm kredit ajratildi.

Joriy yilda “Oilaviy tadbirkorlikni 
rivojlantirish” dasturi doirasida viloyatda 
tadbirkorlik faoliyatini boshlamoqchi 
boʻlgan 33 ming tashabbuskorga 900 
milliard soʻm imtiyozli kredit berilishi 
kutilmoqda. Natijada birgina xizmat 
koʻrsatish sohasida qariyb 23 mingta ish 
oʻrni paydo boʻladi. 

“20 ming tadbirkor — 500 ming malakali 
mutaxassis” dasturi doirasida shu kunga qadar 
836 ta tadbirkorlik subyekti jalb etilib, dastlabki 
hisob-kitoblarga qaraganda, 50 ming 372 ta 
yangi ish oʻrni yaratilishiga zarur shart-sharoit 
paydo boʻldi.

Umuman, bu yil viloyatda ishsizlik 
darajasini 5,5 foizga, kambagʻallik darajasini 
esa 8,5 foizga tushirish rejalashtirilgan.

Ish oʻrinlari kafolatli boʻlishi va ish haqi 
toʻlanishi holati soliq bazasida koʻrinishini 
belgilagan holda har bir hokim oʻrinbosari — 
kompleks rahbari chorak va oylarga boʻlingan 
aniq reja asosida ishlaydi. 

“Yashil makon”dan 
“Sayxunobod tajribasi”gacha

Ming afsuski, bugun suvdan, tuproqdan 
notoʻgʻri foydalanish, ekologik jihatdan 
zararli texnologiyalarni qoʻllash oqibatida 
sayyoramizda iqlim oʻzgarib, bioxilma-xillik 
yoʻqolib borayotir. 

Prezidentimiz BMT minbaridan insoniyat 
hayotiga tahdid solayotgan uchta inqiroz — 

iqlim oʻzgarishi, bioxilma-xillik yoʻqolishi 
va atrof-muhit ifloslanishini bartaraf etishga 
doir muhim tashabbuslarni ilgari surgandi. 
2023-yil 11-oktabrda va joriy yil 29-mart kuni 
oʻtkazilgan videoselektor yigʻilishida ham 
mazkur masala boʻyicha qator muhim takliflar 
bildirib, ustuvor vazifalar belgilab berilgandi. 

Toshkent viloyati noyob bioxilma-xillik, 
flora va faunaga ega, tuprogʻi unumdor hudud. 
Shuningdek, Oʻzbekistonning eng sersuv, 
unumdor yerlari ham shu yerda joylashgan. 

Boʻstonliq, Angren, Ohangaron togʻlarining 
oq qorli choʻqqilaridan boshlanadigan sersuv 
soy va daryolar, turnakoʻz buloqlar, Chorbogʻ, 
Ohangaron, Tuyaboʻgʻizdek yirik suv 
omborlari viloyatimizni yil boʻyi yashillikka 
burkab, barchamizga musaffo obihayot va 
betakror tabiat neʼmatlarini inʼom etib keladi.

Bugun Parkent, Boʻstonliq, Qibray, 
Yangiyoʻl, Zangiota, Piskent kabi 
hududlarimizning jannatmonand bogʻ-u 
tokzorlarida yetishtirilgan uzum-u giloslar, 
nok-u olmalar, anjir-u shaftolilar oʻziga xos 
brendga aylanib, nafaqat yurtimiz, balki xorij 
bozorlarini ham toʻldirayotir. 

Dono xalqimizda “Yaxshidan bogʻ qoladi” 
degan gap bor. “Yashil makon”  doirasida  daraxt 
ekish rejamiz — 16,2 million tup, shundan 
bahor mavsumida 10,1 million, kuz mavsumida 

esa 6,1 million tup koʻchat ekishimiz lozim. 
Bunda biz barcha korxona, tashkilot va 
muassasa vakillariga murojaat qilib, ekolog 
olimlar va mutaxassislar tavsiyalariga amal 
qilgan holda ish boshlaganmiz.

Joriy yil 14-mart kuni Prezidentimiz 
Sirdaryo viloyatiga tashrifi doirasida 
“Sayxunobod tajribasi”ni ilgari surib, 
tomorqadan samarali foydalanishni yoʻlga 
qoʻyish orqali aholi daromadini oshirish 
boʻyicha aniq vazifalarni belgilab bergandi. 

Mazkur topshiriq ijrosini toʻgʻri va samarali 
tashkil etib, ishlashga ishtiyoqi bor, daromadi 
kam, bir oz qoʻllab-quvvatlansa, eplab keta 
oladigan ehtiyojmand xonadonlarni tanlab, 
ularni yerdan foydalanishga oʻrgatish yoʻlga 
qoʻyildi.

Hozirda viloyatimizdagi 680 ming 146 
ta xonadonga tegishli 29 ming 976 gektar 
tomorqa yer bor. Bugun tomorqani soʻraydigan, 
uning daromad manbaiga aylanishiga xizmat 
qiladigan tizim joriy etildi, bu bank tizimi 
— iqtisodiyot kompleksi. Tan olish kerak, 
bu sohani “uygʻotish”ning oʻzi boʻlmayapti. 
Lekin topshiriq aniq, kutiladigan natija aniq, 
faqat “temir intizom” bilan maqsad sari qatʼiy 
intilishimiz shart.

Asrlar davomida shakllangan qadriyatlarimiz 
bois, tomorqadan “dur” undirayotgan aholimiz 
koʻp, lekin ishga solinmagan imkoniyatlarimiz 
undan-da koʻproq, desak haqiqatni aytgan 
boʻlamiz.

Masalan, Boʻka tumanining Choʻlobod 
mahallasidagi 623 ta xonadondan 176 tasida 
issiqxona qurilgan. Ularda 450 fuqaro oʻzini 
oʻzi band qilib, yiliga 3 marotaba hosil olmoqda. 
Mazkur mahalladan ichki bozorga yiliga 350 
tonna har xil qishloq xoʻjaligi mahsulotlari 
yetkazib berilmoqda. Mana shunday saʼy-
harakatlari bilan bu hudud ishsizlikdan xoli 
mahallaga aylanmoqda.

Vatan mahalladan boshlanadi
Bugun mahallalarda mehnat qilayotgan 

hokim yordamchilari, yoshlar yetakchilari, 
xotin-qizlar faollari tuman, viloyat miqyosidagi 
rahbarlik lavozimlariga yetilib kelayotgan 
yangi avlod kadrlar zaxirasidir, deyish mumkin. 
Yosh, sergʻayrat yigit-qizlarning mehnat 
faoliyatini kuzatib, yutuqlari natijasini xalqimiz 
his qilayotganini koʻrish zavqli. 

“Mahalla yettiligi”ga malakali, tajribali 
yigit-qizlar saralab olingani ularning kelajagiga 
katta umid bogʻlashimizga asos boʻladi. Bu 
tizim orqali pastki boʻgʻindagi aholining barcha 
qatlami qamrab olindi, ularga oʻz salohiyatini 
koʻrsatishi uchun yetarli vakolatlar berildi.

Shu oʻrinda ayrim misollarga toʻxtalish 
maqsadga muvofiq. 

Bekobod shahridagi “Farhod” 
mahalla fuqarolar yigʻinida hokim 

yordamchisi boʻlib ishlayotgan 
Odiljon Hotamov mahallada 
tadbirkorlik uchun 7 ta imtiyozli 
kredit ajratilishi, 9 ta yangi ish 
oʻrni ochilishi, 21 kishi doimiy 
ishga joylashishi, 76 fuqaro 
oʻzini oʻzi band qilishiga 
koʻmaklashdi.

U “Yashil makon” dasturi 
doirasida mahallaga 320 tup 

mevali, 410 tup manzarali 

va 225 tup gul koʻchati ektirdi. Ramazon 
oyida kam taʼminlangan 24 xonadonga ehson 
tarqatilib, 7 ta oilada iftorlik oʻtkazilishiga 
bosh-qosh boʻldi.

Shu oʻrinda Chinoz tumanidagi “Birlik” 
mahalla fuqarolar yigʻini yoshlar yetakchisi, 
yaqinda “Kelajak bunyodkori” medali bilan 
taqdirlangan Sarvarbek Mirzayevni ham alohida 
esga olishni istardim. U aholi tomorqasida 
barpo etilgan ixcham issiqxonalar va plyonka 
ostida mahsulotlar yetishtirish orqali mahallada 
ishsizlikni kamaytirish borasida katta 
natijalarga erishgan. Masalan, atigi 35 sotix 

tomorqasidan yiliga qariyb 100 ming AQSH 
dollar daromad topayotgan Nuriddin Xoliqulov 
oilasi koʻpchilikka oʻrnak boʻlmoqda. 

Xuddi shuningdek, Bekobod tumanining 
“Mallaboy” mahalla fuqarolar yigʻinidagi 
issiqxonalar bulgʻor qalampiri va baqlajon, 
Yangiyoʻl tumani Niyozboshi hududidagi 
9 ta mahallaning 4183 ta xonadoni koʻkat 
yetishtirishga, Chinoz tumanidagi mahallalar 
koʻchatchilik yoʻnalishiga ixtisoslashtirilib, 
ularga 26 ta eksportyor va 4 ta sabzavotchilik 
klasteri biriktirildi.

Ezgu va xolis niyatlar bilan 
boshlangan har qanday ish, 

albatta, xayrli boʻladi
Xalqimizga munosib turmush sharoitini 

yaratish, yurtdoshlarimizning ogʻirini yengil 
qilish, eng chekka hududlardagi xonadonlarga 
ham munosib yashash sharoitlarini olib 
kirish bugunning eng asosiy vazifalaridan. 
Buni chuqur maʼnaviy ildiz, boy tarix va 
madaniyatga ega koʻpmillatli viloyatimiz ahli 
teran tushunib, qoʻllab-quvvatlayotgani bizga 
katta dalda beradi va kuch-quvvat bagʻishlaydi. 

Barcha yutuq va natijalarimizni 
umumlashtirib, viloyatimiz ahli bilan yelkama-
yelka mehnat qilib, oʻtgan 2023-yilni munosib 
yutuqlar, zalvorli marralar bilan yakunladik, 
deyishga yetarli asoslarimiz boʻlsa-da, hali 
ishga solinmagan zaxiralar koʻlami naqadar 
kattaligi barchamizni oʻta masʼuliyatli 
boʻlishga va zamonaviy yondashuvlar bilan 
yanada koʻproq ishlashga undaydi.

Yillar davomida yigʻilib qolgan turli 
ijtimoiy-iqtisodiy muammolar barham topib, 
aholi farovonligini taʼminlaydigan koʻplab 
loyihalar roʻyobi sari dastlabki qadamlar 
tashlandi. 

Viloyatimizning barcha tarmoqlari, 
xususan, sanoat, qishloq xoʻjaligi, savdo, 
xizmat koʻrsatish kabi yoʻnalishlarning 
t a n q i d i y  t a h l i l i  f o y d a l a n i l m a g a n 
imkoniyatlarimiz koʻpligini va barcha 
toifadagi rahbarlar fidoyilik bilan tunu kun 
ishlashi lozimligini koʻrsatadi. 

Shu oʻrinda 6-7 yil oldingi holatimizni eslab 
oʻtishni joiz topdim.

Viloyat, shahar, tuman hokimlarida 3 nafar 
oʻrinbosar boʻlib, butun hokimlikda 2 ta xizmat 
mashinasi bor edi, hokimning mashinasiga 
kuniga 8-12 litr benzin berilar edi, xolos, ish 
haqini esa gapirib ham oʻtirmayman.

Bugun 7 tagacha oʻrinbosar bor, barchasiga 
xizmat mashinalari ajratilgan, eng asosiysi, 
xizmat uylari qurildi, ish haqi masalasi 
yechim topdi. Bir soʻz bilan aytganda, barcha 
boʻgʻindagi rahbarlarning orqaga qaramasdan 
ishlaydigan vaqti keldi.

“Oqqan daryo oqaveradi” deydi dono 
xalqimiz. Bugun buyuk ajdodlarimizning 
bebaho merosiga tayanib, yangi Renessans 
poydevorini yaratish uchun bizda barcha 

imkoniyatlar mavjud, deyishga asoslarimiz 
bor. Hamma gap ana shu imkoniyatlardan 
qay darajada oqilona foydalana olishimizga 
bogʻliq. 

Ezgu va xolis niyatlar bilan boshlangan har 
qanday ish, albatta, xayrli boʻladi, deydilar. 
Oldimizga qanday marra va vazifalar 
qoʻygan boʻlsak, qanday oʻzgarishlar, qanday 
yangi loyihalarni rejalashtirayotgan boʻlsak, 
ularning barcha-barchasi yagona va ulugʻ 
bir maqsadga qaratilgan. U ham boʻlsa, 
xalqimizni rozi, hamyurtlarimizning ogʻirini 
yengil qilishdir.

“

“

Boʻka tumanining Choʻlobod 

mahallasidagi 623 ta 

xonadondan 176 tasida issiqxona qurilgan. 
Ularda 450 fuqaro oʻzini oʻzi band qilib, 
yiliga 3 marotaba hosil olmoqda. Mazkur 
mahalladan ichki bozorga yiliga 350 tonna 

har xil qishloq xoʻjaligi mahsulotlari 
yetkazib berilmoqda. Mana 

shunday saʼy-harakatlari bilan bu hudud 
ishsizlikdan xoli 

mahallaga aylanmoqda.

Boshlanishi 1-betda

Ilgari surilayotgan 
loyihalar va hal 

boʻlayotgan muammolar
— 2022-yilda boʻlib oʻtgan “Tashabbusli 

budjet” jarayonida fuqarolar tomonidan 
41 mingdan ortiq taklif bildirildi, — deydi 
Iqtisodiyot va moliya vazirligi boʻlimi boshligʻi 
Azim Hasanov. — Ular tahlil qilinganda, eng 
qiynab kelayotgan muammo sifatida 13 ming 
853 tasi, yaʼni jami takliflarning 34 foizi ichki 
yoʻllarni taʼmirlash va tartibga keltirishga 
qaratilgani, gʻolib topilgan qariyb 1600 
tashabbusning  400 ga yaqini  aynan ana shu 
masalani oʻzida mujassam etgani ayon boʻldi. 

Barcha gʻolib tashabbuslarni moliyalashtirish 
uchun Fuqarolar tashabbusi jamgʻarmasi 
mablagʻlari hisobidan jami 407,1 milliard 
soʻm yoʻnaltirildi, ana shu mablagʻ doirasida 
hududlarda qariyb 300 kilometrga yaqin ichki 
yoʻllar va piyodalar yoʻlaklari taʼmirlandi.

Vazirlar Mahkamasining 2022-yil 
2-fevraldagi “Avtomobil yoʻllari sohasida 
ochiqlik standartlarini joriy etish va sohada 
jamoatchilik nazoratini kuchaytirish chora-
tadbirlari toʻgʻrisida”gi qarori bilan “Mening 
yoʻlim“ loyihasini moliyalashtirishning aniq 
tizimi joriy etildi. Unga asosan, 2022-yildan 
boshlab tuman va shaharlar budjetlari 
parametrlarida hududiy ichki yoʻllarni 
taʼmirlash uchun ajratiladigan mablagʻlarning 
50 foizi “Ochiq byudjet” axborot portali orqali 
jamoatchilik fikri asosida aniqlangan loyihalarni 
taʼmirlashga yoʻnaltirilishi qatʼiy belgilab 
qoʻyildi.

Mazkur qaror asosida 2022-2023-yillarda 
boʻlib oʻtgan “Mening yoʻlim” loyihasi 
jarayonida 19 ming 527 ta loyiha ilgari surilib, 
ularni moliyalashtirishga 683 milliard soʻmdan 
ortiq mablagʻ yoʻnaltirildi. Avvalgi yilda 
loyihalardan joy olgan hududiy ichki yoʻllarning 
umumiy uzunligi 26,7 ming kilometrni tashkil 
etgan boʻlsa, oʻtgan yili 3 million 600 ming 
aholining uzogʻi yaqin, mushkuli oson boʻldi.

Prezidentimiz oʻtgan yil 12-sentyabr kuni 
yoʻl xoʻjaligi tizimini isloh qilish masalalari 
boʻyicha oʻtkazgan yigʻilishda ichki yoʻllarni 

Kecha baxmallik Xonsuluv kabi 75 xotin-
qizga bepul zamonaviy tikuv mashinalari 
topshirildi. Marosimda Prezident maslahatchisi 
oʻrinbosari — Xalq qabulxonasi rahbari 
Ulugʻbek Muhammadiyev ishtirok etdi.

— Xotin-qizlar imizning hammasi 
mehnatkash, qoʻligul hunarmand, agar ularga 
sharoit qilib bersak, tashabbuslarini qoʻllab-
quvvatlasak, ular bola tarbiyasi-yu oila 
yumushlaridan ortib, foydali mehnat bilan 
shugʻullanib, oilalariga qoʻshimcha daromad 
olib kiradi, — dedi Ulugʻbek Muhammadiyev. 
— Bugun 75 xotin-qizning oilaviy sharoiti, 
tikuvchilik boʻyicha qobiliyat, mahoratini 
inobatga olib, zamonaviy tikuv mashinalari, 

Tahlil va taqqos

Ijtimoiy ko‘mak

Abdurauf QORJOVOV, 
sharhlovchi

qurish va taʼmirlash uchun budjet mablagʻlari 
faqat “Mening yoʻlim” dasturi orqali ajratilishi 
belgilandi.

— Endi qayerda ichki yoʻl qurish, qaysini 
taʼmirlashni odamlarimizning oʻzi hal qiladi. 
Shunday qilsak, loyihani tanlab olishda va 
sifatni taʼminlashda ochiqlik boʻladi, toʻliq 
jamoatchilik nazorati oʻrnatiladi, — dedi 
davlatimiz rahbari.

Joriy yilda mazkur dastur uchun kamida 800 
milliard soʻm ajratilishi belgilandi. Shu tariqa 
ajratilayotgan mablagʻ oʻtgan yildagidan qariyb 
ikki barobar oshdi. Yangicha yondashuvga koʻra, 
yaqinda gʻoliblari aniqlangan “Tashabbusli 
budjet” loyihasining birinchi mavsumi “Mening 
yoʻlim” dasturi bilan birgalikda oʻtkazilib, 
unda ichki yoʻllarni (piyodalar yoʻlakchasi, 
yoʻl oʻtkazgichlar) taʼmirlash bilan bogʻliq 
tadbirlarga doir 12 ming 144  ta taklif ilgari 
surildi va ularning 897 tasi gʻolib deb topildi. Bu 
oʻn minglab kilometr yangi va taʼmirlangan yoʻl, 
obod va koʻrkam manzillar, degani. Binobarin, 
joriy yilda oʻtkaziladigan “Tashabbusli 
budjet”ning ikkinchi mavsumida ham ichki 
yoʻllarga doir loyihalar keng oʻrin tutishi turgan 
gap.  

Yoʻl qurish va uning sozligini taʼminlash 
azal-azaldan savobli ish boʻlib kelgan, milliy 
qadriyatimizning uzviy qismiga aylangan. 
Chunki yoʻllar sozligi inson qadri, el roziligi bilan 
chambarchas bogʻliq. Shu bois, bugungi kunda 
joylardagi ichki yoʻllarni taʼmirlash, yangilarini 
qurish boʻyicha mavjud muammolarning aynan 
fuqarolar takliflari asosida hal etilishi ularning 
sifatli va ravon boʻlishiga imkoniyat yaratyapti.

841 kilometr yoʻl qanday 
yoʻsinda quriladi?

Mamlakatimizda xalqaro va mahalliy yoʻllar 
tarmogʻini rivojlantirish, transport harakatiga 
qulaylik yaratish maqsadida koʻplab loyihalar 
ishlab chiqilgan. Jumladan, Osiyo taraqqiyot 
banki ishtirokida “Sement-beton qoplamali 
ichki yoʻllarni qurish” loyihasi koʻzda tutilgan. 
Loyiha doirasida Qoraqalpogʻiston Respublikasi 
va viloyatlardagi 86 ta tumanda, 770 mingdan 
ziyod aholi istiqomat qiladigan 272 mahalladagi 
841 kilometr yoʻl sement-beton qoplama bilan 
yangidan quriladi. Bunga Osiyo taraqqiyot 
bankining 240 million dollarlik qarz mablagʻi 
yoʻnaltiriladi.

Qurilish hamda texnik nazorat ishlari toʻliq 
mahalliy pudratchilar — xususiy tadbirkorlar 
va muhandislar tomonidan amalga oshiriladi. 
Yoʻllar foydalanishga qabul qilinganidan soʻng 
bosh pudratchi tomonidan 5 yil davomida 
kafolatli soz holatda saqlanadi va ekspluatatsiya 
qilinadi.

Prezidentimiz joriy yil 2-aprel kuni 
avtomobil yoʻllari qurilishiga oid rejalar 
taqdimoti bilan tanishishi chogʻida ana shunday 
raqam va misollar keltirildi.  Avtomobil yoʻllari 

qoʻmitasi raisi Jamshid Tursunovning qayd 
etishicha, davlatimiz rahbari yoʻllarni sifatli 
qurish, taʼmirlanadigan koʻchalar boʻyida 
daraxt oʻstirish orqali hudud ekologiyasini 
yaxshilash, qishloqlarda qulay yoʻl-transport 
infratuzilmasini yaratish boʻyicha koʻrsatmalar 
bergan.

Aslida, mazkur loyiha Oʻzbekistonning 
uzoq muddatli maqsadlariga, jumladan, 
2030-yilgacha qishloq yoʻllarini rivojlantirish 

milliy strategiyasi va 2035-yilgacha qishloq 
yoʻllarini rivojlantirish ustuvor yoʻnalishlariga 
hamohang. Uning asosiy maqsadi qishloq 
transporti yoʻnalishlarini rivojlantirish davlat 
dasturini ilgari surish va amalga oshirishga 
qaratilgan boʻlib, bu, birinchi navbatda, yoʻllarni 
yaxshilash, oʻtkazish qobiliyati, xavfsizligi va 
iqlim oʻzgarishiga chidamliligini oshirishni 
oʻz ichiga oladi. Bunga qirgʻoqlar, koʻpriklar, 
suv oʻtkazgichlar va drenaj tizimlarini 
mustahkamlash orqali erishish mumkin. 

— Oʻzbekiston aholisining qariyb yarmi 

qishloq joylarda istiqomat qilayotgani uchun 
aloqa juda muhim ahamiyat kasb etadi, — 
deydi Osiyo taraqqiyot bankining Markaziy 
va Gʻarbiy Osiyo boʻyicha bosh direktori 
Yevgeniy Jukov. — Xavfsiz, ishonchli va 
iqlimga chidamli qishloq yoʻllari orqali 
jamoalar, bozorlar va xizmatlar oʻrtasidagi 
aloqani saqlab qolish inklyuziv hamda barqaror 
iqtisodiy rivojlanishga erishishda muhim vosita 
hisoblanadi. Loyiha amalga oshirilgach, qishloq 

aholisi va fermerlarga ob-havo sharoitidan qatʼiy 
nazar, bozorlar, maktablar, tibbiyot muassasalari 
va viloyat markazlariga borish imkoni paydo 
boʻladi.

Avtomobil yoʻllari qoʻmitasi maʼlumotlariga 
qaraganda, loyihaning umumiy qiymati 304,9 
million dollarga teng. Shundan Osiyo taraqqiyot 
banki qarz mablagʻlari 240 million dollar, 
mamlakatimiz hukumatining ulushi  64,86 
million dollarni tashkil qiladi.

“Sement-beton qoplamali ichki yoʻllarni 
qurish” loyihasining ikkinchi bosqichi doirasida 

Xalq deputatlari Jizzax va Sirdaryo viloyatlari 
kengashlari qaroriga muvofiq, dastlabki manzilli 
roʻyxatlar shakllantirilgan. Unga koʻra, Jizzax 
viloyatida 83 kilometr, Sirdaryo viloyatida 67 
kilometr uzunlikdagi yoʻllarni qurish belgilab 
olingan. 

Loyiha 2023-2032-yillar davomida amalga 
oshiriladi. Har bir qurilgan bir kilometr yoʻlda 
kamida 2-10 qatorgacha 2 kilometr daraxt 
ekilishi ham rejalashtirilgan. 

Joriy yil 12-yanvarda Vazirlar Mahkamasi 
tomonidan loyihani amalga oshirish boʻyicha 
“yoʻl xaritasi” tasdiqlandi va keyingi bosqichda 
quriladigan ichki yoʻllarning dastlabki 
roʻyxati va qiymati shakllantirildi. Shu asosda 
Qoraqalpogʻiston Respublikasi va viloyatlarda 
sement-beton yoʻllar barpo etilishi koʻzda 
tutilgan.

Sement-beton yoʻllarning 
afzalligi nimada?

Yoʻl qancha ravon boʻlsa, manzil shuncha 
yaqin boʻladi. Iqtisodiyot rivojida ham uning 
“qon tomiri” hisoblangan, xalqaro talablarga 
javob beradigan yoʻllarning ahamiyati katta. Shu 
bois, Prezidentimizning 2022-yil 18-maydagi 
“Sement-beton qoplamali avtomobil yoʻllari 
tarmogʻini kengaytirish chora-tadbirlari 
toʻgʻrisida”gi qarorida ichki yoʻllarni yangicha 
yondashuv va xalqaro standartlar asosida 
sement-beton qoplamaga oʻtkazishga alohida 
eʼtibor qaratilgan.

Bu borada Andijon viloyatida qoʻl urilgan 
yangi tajriba qoʻllab-quvvatlanib, undan keng 
foydalanish tavsiya etildi. Chunki hududda 
sement ishlab chiqaruvchi korxonalar klasteri 
tomonidan chekka mahallalardagi 23 kilometr 
yoʻlga beton yotqizildi. Hisob-kitoblarga 
qaraganda, asfaltdan voz kechilgani evaziga 
600 million soʻm iqtisod qilindi va 350 ming 
dollarlik bitum importi uchun mablagʻ tejab 
qolindi. Yana bir jihati, ushbu klaster oʻzi qurgan 
yangi sement-beton qoplamali yoʻllarni 10 yil 

davomida kafolatli saqlashni zimmasiga olgan.
Qarorda shu asosda respublikamiz 

hududlarida jami 2606 kilometr ichki yoʻl qurish 
belgilandi. Yuqorida qayd etilganidek, endi 
xalqaro moliya muassasasini jalb etgan holda 841 
kilometr yoʻlda qurilish ishlari mazkur tajribaga 
tayanib, amalga oshirilishi koʻzlanyapti. 

Shu oʻrinda tabiiy savol kelib chiqadi: aslida, 
asfaltdan sement-beton qoplamaning qanday 
afzalligi bor? 

Bu savolga Makroiqtisodiy va hududiy 
tadqiqotlar instituti mutaxassislari javob 
izlar ekan, eng avvalo, rivojlangan 
mamlakatlar tajribasiga eʼtibor qaratdi. 
Masalan, AQSHda transport vositalari yuqori 
tezlikda harakatlanuvchi yoʻllarning 60 foizi 
sement-beton qoplamali. Ushbu koʻrsatkich 
Germaniyada 38 foizni, Avstriyada 46 foizni 
tashkil etadi. Xitoyda ham koʻproq sement-beton 
yoʻllar qurilyapti. Yaponiyada mustahkamligi, 
oddiyligi va foydalanish muddatini hisobga 
olgan holda tezyurar yoʻllardan tashqari sement-
betondan koʻp qavatli yoʻl oʻtkazgichlar barpo 
etilgan.

Oʻzbekistonda yoʻl qurilishida hamon, 
asosan, asfalt-beton qoplamadan foydalaniladi. 
Barcha yuklarning 95 foizi va yoʻlovchilarning 
88 foizi avtomobil yoʻllarida tashiladi.

Zamonaviy talablarni hisobga olgan holda 
yoʻllarni asta-sekin avtomobil oʻqlariga 
13 tonna yuklamali yoʻllarga oʻtkazish 
choralari koʻrilmoqda. Bu esa mustahkamlik 
xususiyatlarini sezilarli darajada oshirishni talab 
qiladi.

Sement-beton yoʻllar muhim afzalliklarga 
ega. Eng avvalo, katta mexanik taʼsirlarga va 
katta oʻlchamli transport vositalari ogʻirligiga 
bardoshli va xizmat koʻrsatish muddati uzoqroq. 
Bu yoʻllarda yurgan transport 10-20 foiz kam 
yonilgʻi sarflaydi. Mustahkam sement-beton 
qoplamadan 30 yoki undan ortiq yil davomida 
taʼmirlashga muhtoj boʻlmasdan foydalanish 
mumkin. Asfalt qoplama esa 8-12 yil xizmat 
qiladi va vaqti-vaqti bilan taʼmirlashni talab 
etadi.

Sement-beton qoplama ekstremal ob-havo 
sharoitlariga, yuqori va past havo haroratiga 
yoki namlik oʻzgarishiga yuqori chidamlilikka 
ega boʻlgani holda, ekologik oqibatlarni 
minimallashtiradi. Asfalt neftni sanoat usulida 
qayta ishlash yoʻli bilan olinadi, betonning 
asosiy tarkibiy qismlari esa zararli kimyoviy 
moddalar deyarli yoʻq boʻlgan ohaktoshlardan 
iborat.

Sement-beton yoʻllar sirt yopishqoqligining 
yuqori koeffitsiyentiga ega. Ularning 
yorqin yuzasi qorongʻida yoʻnalish olishni 
osonlashtiradi va yozda qizib ketishni 
kamaytiradi. Bundan tashqari, sement-beton aks 
ettiruvchi effekti tufayli yoritish uchun elektr 
energiyasi sarfini 30 foiz kamaytiradi.

Eng muhim afzallik umumiy iqtisodiy 
samaradorlikdir — sement-beton yoʻllarning 
hayotiy sikli asfalt-betonga qaraganda 2,5-3 
barobar koʻp.

Turli sharoitlarda sement-beton qoplama 
qurishning boshlangʻich qiymati asfalt-
betonga nisbatan 20-40 foiz qimmatroq 
boʻlsa-da, taʼmirlash va ishlatish xarajatlari 
hisobga olinganda ancha arzonga tushadi. 
Transport vositalarining yuqori intensivligi 
yoki avtomobil transporti ogʻir yuki sharoitida 
oʻzini oqlaydi. Bitum importini kamaytirish 
orqali valyutani sezilarli darajada tejashga ham 
erishiladi.

Sement-beton yoʻllarning asosiy tarkibiy 
qismlari — sement va noruda qattiq qurilish 
materiallari (shagʻal, maydalangan tosh, qum 
va toshlar) deyarli barcha hududlarda ishlab 
chiqariladi. Shuningdek, koʻchma va ixcham tez 
oʻrnatiladigan beton zavodlaridan foydalanish, 
joylashuvining qisqa vaqt ichida oʻzgartirilishi 
va keyingi joyda yuqori sifatli beton ishlab 
chiqarish imkoniyati bor. Bu jihatlar qurilish 
maydoniga material tashishda yuzaga keladigan 
issiqxona gazlarini kamaytirishga yordam 
beradi.

Shu bois, sohani rivojlantirishning ustuvor 
yoʻnalishlari qatorida yangi quriladigan va 
rekonstruksiya qilinadigan yoʻllarni bosqichma-
bosqich sement-beton qoplamaga oʻtkazish 
maqsadga muvofiq hisoblanmoqda. 

Boshlanishi 1-betda

SAKSON OILAGA BARAKA KIRDI
Baxmal tumani Choyish qishlogʻida yashovchi Xonsuluv 
Umarovaning binoyidek chevarlik hunari bor. Ammo tikuv 
mashinasi eskiligi sababli aholidan unga koʻp buyurtma 
tushmasdi. Yangi tikuv mashinasi olishga imkoniyati yoʻq edi. 
Kreditga olishga ham ikkilanardi. Tuman Xalq qabulxonasiga 
yordam soʻrab qilgan murojaati mutasaddilar tomonidan 
oʻrganildi. Unga yangi tikuv mashinasi olib berishga qaror qilindi.

shuningdek, besh ayolga pishiriq tayyorlashga 
moʻljallangan minipech berishga qaror qildik. 
Bu xotin-qizlarning har birini mahallalaridagi 
tikuvchilik bilan shugʻullanuvchi tadbirkorlarga 
biriktirdik. Ular tikuv mashinalarini uyiga olib 
bormay, tadbirkorning sexiga  oʻrnatadi va 
bugundan eʼtiboran rasman ish joyi va daromad 
egasiga aylanadi. Mutasaddilar ushbu tikuv 
sexlarini doimiy buyurtmalar bilan taʼminlash, 
tayyor mahsulotlariga xaridor topish choralarini 
koʻradi. Bu ham tadbirkorlarimizga, ham xotin-
qizlarimizga maʼqul boʻldi. Tadbirkorlarimiz 
ortiqcha xarajat qilib, tikuv mashinalari 
olishiga hojat qolmagan boʻlsa, xotin-qizlarimiz 
uyida bugun buyurtma kelar ekanmi, deb 

kutib oʻtirmaydi. Oʻrganishlarimiz natijasida 
mahallalardagi tikuvchilik sexlari Toshkent, 
Urgutdagi ulgurji bozorlarga mahsulot 
yetkazib berayotganini aniqladik. Agar ularga 

koʻmaklashsak, kelajakda eksport qilish 
darajasiga ham yetishadi.

— Kollejda tikuvchilikni oʻrganganman. 
Jizzax shahrida tikuvchilik boʻyicha uch 

oylik kursda oʻqiganman. Bu ishda ancha 
tajribam bor, — deydi Baxmal tumanidagi 
yangibogʻlik uy bekasi Gulchehra 
Toshboyeva. — Hozirgacha qarindoshlarimiz 

va qoʻshnilarimizning buyurtmalari boʻyicha 
koʻylak tikardim. Tikuv mashinam juda eski 
edi. Zamonaviy tikuv mashinalarida ishlashni 
orzu qilardim. Bugun mana shunday tikuv 
mashinasi egasi boʻldim. Mahallamizdagi 
Dilnoza Eshmamatova boshchiligidagi tikuv 
sexiga ishga joylashdim. Bajarilgan ishlarimga 
qarab oylik chiqarkan. Hisob-kitobim boʻyicha 
qariyb uch milliongacha oylik olishim 
mumkin. Ishxonamiz — uyimizning oldida. 
Turmush oʻrtogʻim mavsumiy ishlar bilan 
shugʻullanadi. Oilamizga qoʻshimcha daromad 
keladigan boʻldi. Uch qizim bor. Farzandlarim 
tarbiyasi bilan shugʻullanishimga ham vaqtim 
boʻladi, ular ham tikuvchilikka qiziqadi. 
Nasib qilsa, bu yerda koʻproq tajriba orttirib, 
kelajakda oʻzim tikuv sexi ochmoqchiman. 
Mahallamizda “Obod mahalla — obod 
koʻcha — obod xonadon” dasturi doirasida 
keng qamrovli ishlar bajarildi. Aholimiz toza 
ichimlik suv bilan taʼminlandi, yoʻllarimiz 
asfalt, koʻchalarimiz charogʻon boʻldi. 
Maktabimiz yangidan taʼmirlandi. 

Shu kunning oʻzida tikuv mashinalari 
tadbirkorlarning tikuvchilik sexlariga oʻrnatilib, 
75 xotin-qiz rasman ish boshladi. 

Ular ushbu imkoniyatdan unumli foydalanib, 
turmushi farovonligini oshirish barobarida 
kelajakda oʻzlari ham yirik tadbirkor boʻlib, 
yurtimiz ravnaqi va taraqqiyotiga xizmat qiladi.

Farhod NEʼMATOV,
“Yangi Oʻzbekiston” muxbiri

Nega asfalt emas, 
SEMENT-BETON YO‘LLAR QURILADI?

JAMIYATGA “BRILLIANT” 
QIZLAR KERAK

YANGI O‘ZBEKISTON

Baʼzi ota-onalar farzandini majburan hali unga, hali bunga jalb qilaveradi. Vaqt, mablagʻ besamar 
ketayotgani, natija yoʻqligi ularni qiziqtirmaydi. Muhimi, bolasi band boʻlsa, uyda bekor oʻtirmasa 

boʻldi. Eng achinarlisi shu, aslida.

2024-yil 23-aprel, 77-son

Mahallada duv-duv gap

Yuksalish pallasi

Kutilmagan maʼnaviy ozuqadan soʻng 
tumandan kelgan deputat ayol, maktab direktori, 
mahalla raisi-yu tuman xotin-qizlar faolining 
chiqishlari ham  hech kimni zeriktirmadi. 

Mahallaning yoshlar yetakchisi soʻz 
olganida, endi majlis yakunlansa kerak, deb 
oʻyladik. Biroq yetakchi tasodifan bir yosh 
tadbirkor ayolni sahnaga taklif etdi. Oʻzini 
Barno Uzoqova deb tanishtirgan, 30 dan 
endigina oshgan bu ayol tuman boʻyicha 
birinchi boʻlib shu maktabda ochilgan oʻquv 
poligonida oʻquvchi qizlarga tikuvchilik va 
zargarlik sirlarini oʻrgatayotgan ekan. Avvaliga 
quruq gapdek tuyulgan bu yangilikning isboti 
oʻlaroq ota-onalarga oʻquvchilar tikkan 
kiyimlar namoyish qilindi. Tayyor ishlarni, 
ayniqsa, erkaklar koʻylaklarini koʻrib, toʻgʻrisi, 
koʻpchilik tayyor mahsulot emasmikan degan 
shubhaga ham bordi. Chunki gʻoyat bejirim 
tikilgan koʻylaklarning katta-katta doʻkonlarda 
sotilayotgan taniqli brendlardan farqi yoʻq 
edi. Bu orada tadbirkor boʻlajak tikuvchilarni 

nomma-nom sahnaga chaqirdi. Qizlarga va 
ularning onalariga minnatdorlik bildirdi. 

— Hozir koʻrgan kiyimlaringizni 7-8-sinf 
qizlari tikkaniga ishongingiz kelmaydi, — dedi 
yosh tadbirkor koʻzlari quvnab. Yana gulduros 
qarsaklar boʻldi. — Sizlardan iltimos, qizlaringiz 
ayni ilm-hunar oʻrganadigan yoshda, faqat 
bunga imkon bersangiz boʻldi. Boshqa birovning 
oilasiga borganida qiynalmaydi. Kelinglar, 
jamiyatimiz uchun mana shunday “brilliant” 
qizlarni tarbiyalab beraylik. Ularga nafaqat 
tikish-u zargarlikni, balki shaxsiy biznesini 
rivojlantirish sirlarini ham oʻrgatamiz. Kelajakda 
farzandingiz katta korxonalar ochib, oʻnlab, 
yuzlab odamlarni ishlatsa, quvonasizmi? Ana 
shunda siz kuyovning onasiga emas, kuyovning 
onasi sizga qulluq qiladi. Axir qizlarimizning 
qadrini oshiradigan payt keldi-ku! Ular boʻlgʻusi 
onalar-ku! Qizlarimizni ogʻir sharoitga ham 
koʻnib yashashga majburlashgacha bormaylik. 
Buning uchun ularning istaklari bilan ham 
qiziqaylik, jamiyatning faol fuqarosi boʻlishini 
oʻzimiz koʻproq istaylik.

Ayrimlarning koʻzida yosh qalqdi. 
Men qoʻlimdagi koʻylaklarni boshqalarga 
uzatarkanman, aslida, oʻzimiz ham shu yerda 
kiyim tiktirsak boʻlar ekan, degan fikr xayolimga 
keldi. Majlis tugadi. Koʻplab onalar qurshovida 
qolgan tadbirkorni ancha kutishga toʻgʻri 
keldi. Boʻlajak tikuvchilarning onalari bilan 
oʻquv poligonidagi tikuv xonalarini koʻrdik. 
Haqiqatan, zamonaviy tikuv mashinalari, 
oʻlchov olishga moʻljallangan maniken, 
umuman, hamma-hammasi risoladagidek. 

— Haftada uch kun mana shu qizlar bilan 
ishlayman, — deydi Barno. 

Ikkita sexi va Respublika nogironlar 
assotsiatsiyasi qoshidagi unitar korxonasi 
ishlaridan ortib, oddiy maktab oʻquvchilariga 
vaqt ajratayotgani uchun unga barcha ota-onalar 
rahmat aytdi. Bunga qanday ulgurayotganini 
soʻraganlarga esa vaqtni toʻgʻri taqsimlash 
haqida qisqagina dars ham oʻtib berdi. 

Aynan shu talab natijasida keyingi yetti yilda 
yurtimizdagi oliygohlar soni 77 tadan 212 taga 
koʻpaydi. Ularning 70 dan ortigʻi nodavlat oliy 
taʼlim muassasasi boʻlsa, 30 dan ziyodi xorijiy 
oliygohlar filialidir. Shuningdek, oʻquvchi 
yoshlarni oliy taʼlim bilan qamrab olish darajasi 
2016-yilda 9 foiz boʻlgan boʻlsa, 2023-yilda 42 
foizga yetdi. Kelgusida ushbu koʻrsatkichni 50-
60 foizga oshirish moʻljallanmoqda.

Tashkent international university ham mana 
shu islohotlar jarayoniga oʻziga xos ishtirokchi 

Yoxud maktab oʻquv poligonida bir kun

— Baʼzilarning “vaqt juda tez oʻtib ketyapti, 
avval bunday emasdi, hech narsaga ulgurib 
boʻlmayapti” qabilidagi gaplari bekor. Aslida, 
hozir ham vaqt oʻsha-oʻsha. Kun tartibini 
toʻgʻri belgilay oladigan inson bariga ulguradi. 

Soatlab, kerak boʻlsa, kun boʻyi ijtimoiy 
tarmoqqa  oʻralashib qolganlar uchun, albatta, 
vaqtning qadri yoʻq. Yuzlab axborot oqimi 
taʼsirida qoʻlidagi telefonga qaram boʻlib, 
qancha-qancha yumushlari qolib ketayotganini 
vaqtning qadrsizligiga yoʻyishadi, — dedi 
jilmayibgina. 

Shogird qizlardan birining onasi farzandi 
anchadan buyon uy yumushlarini qilayotib ham 
audio kitoblar tinglayotganidan xursandligini 
aytdi. Ularning yoshiga mos adabiyotlarni 
Barno Uzoqova tavsiya etayotganini, oʻzi ham 
haftada 12 ta audiokitob tinglashini eshitib 
yanada xursand boʻldik. 

Dunyoning 24 davlatiga borgan yoshgina 
ayol, ayniqsa, yaponlarning taʼlim olishi, 
mustaqil hayotga tayyorgarligi, vaqtdan gʻoyat 
unumli foydalanishini qadrlar ekan. 

— Avvalo, bolaning qiziqishini, 
qobiliyatini toʻgʻri aniqlab olish zarur, — 
deydi u. — Shundan soʻng asosiy eʼtiborni 
oʻsha yoʻnalishga qaratish kerak. Baʼzi 
ota-onalar farzandini majburan hali unga, 
hali bunga jalb qilaveradi. Vaqt, mablagʻ 
besamar ketayotgani, natija yoʻqligi ularni 
qiziqtirmaydi. Muhimi, bolasi band boʻlsa, 
uyda bekor oʻtirmasa boʻldi. Eng achinarlisi 
shu, aslida. 

Qahramonimizning oʻzi fargʻonalik 
hunarmandlar sulolasining 5-avlod vakilasi. 
Ona tomondan bobolari mashhur Qoʻqon 
aravalar yasagan, ota tomondan bobolari 
ipakchilik bilan shugʻullangan, onasining ona 
avlodi esa chevar boʻlgan. Har ikki tomon ham 
ziyoli boʻlib, ota-onasi uzoq yillar Fargʻonada 
fabrikada ishlagan. 

Barno esa oʻzining ikkita brendi ostida 
import oʻrnini bosuvchi 25 turdagi mahsulot 

ishlab chiqaryapti. Ular orasida, ayniqsa, 
klassik uslubdagi ayollar liboslari, kostyum 
va yubkalari Markaziy Osiyo davlatlariga 
eksport qilinyapti. Xom-ashyo, asosan, 
Turkiyadan keltiriladi. Mahsulotlarga kerak 
boʻladigan aksessuarlarning 70 foizdan 
ortigʻi ichki bozordan olinadi. Jahon bozoriga 
raqobatbardosh milliy brendlari bilan kirib 
borish uning oliy maqsadi. 

— Bishkekda yo Turkiya va Amerikada 
tikilgan kiyimlar bilan oʻzimizning 
mahsulotlarni solishtirib, bemalol ular bilan 
bellasha olishimizga koʻzim yetadi, — deydi 
u. — Rostda, taniqli xorij brendlaridan 
Oʻzbekiston mahsulotlarining qayeri kam? 
Ularni ham bizga oʻxshagan insonlar tikadi-ku  
axir. Shu choqqacha yetmishga yaqin shogird 
tayyorladim. Ularga endi raqobatchilarimiz 
oʻzimiznikilar emas, xorijliklar ekanini 
tushuntiraman. Avvalo, yoshlarda oʻziga 
ishonchni mustahkamlashimiz kerak. Oʻziga 
ishongan, ishining sifatiga javob beradigan 

tikuvchi mijoz qidirib yurmaydi. Unga bir marta 
buyurtma bergan odam yana qaytib kelaveradi. 

— Ustozimiz birinchi kundanoq biz 
oʻylamagan jihatlarni ham oʻrgatdiki, 
mijozlar bilan ishlashda juda qoʻl kelar ekan, 
— deydi oʻquvchi Sarvara. — Pul topsam 
boʻldi, deb mijoz olib kelgan matoni, unga 
yarashsa-yarashmasa, tikib beraverish toʻgʻri 
boʻlmasligini tushunib yetdik. Rostdan ham 
baʼzi mijozlar oʻziga qanday rangdagi mato, 
qaysi uslubdagi kiyim yarashishini yaxshi 
bilmaydi. Chetdan qaragan kishiga bu yaqqol 
koʻrinadi. Shuning uchun bunday mijozlarga 
ochigʻini aytib, toʻgʻri tavsiya berishni ham 
oʻrganyapmiz. Oʻlchamni aniq olish ham 

mijozlar bilan ishlashda katta ahamiyatga ega 
ekan. Matoni oʻzimiz bichib, oʻzimiz tika 
olayotganimiz uchun esa Barno opadan cheksiz 
minnatdormiz. Ota-onalarimiz ham nihoyatda 
xursand. 

— Toʻgʻrisini aytaman, oʻquv poligoniga 
kelmasdan avval qizim baʼzan hatto maktabga 
borgisi kelmasdi. Shu hunarga qiziqdi-yu, 
kun tartibida ham katta oʻzgarish boʻldi. Uy 
vazifalari, bichish-tikishdan ortib, menga 
qarashishga vaqt topyapti, — deydi qizlardan 
birining onasi. 

Barno har bir qizning ruhiyati, salohiyati, 
maqsadini onalaridan-da yaxshi bilib olgani 
bilan hayratimizni oshirdi. U qizlarning 

qiziqishini aniqlashda shaxsni rivojlantirish 
borasidagi zamonaviy usullardan foydalanadi. 
Moliya institutida shaxsiy rivojlanish yoʻnalishi 
sirlarini ham puxta oʻrgangan. Har bir inson 
nimagadir qodir boʻlishini taʼkidlar ekan, 
Barno quyidagilarni gapirib berdi: 

— Fargʻonaning Beshariq tumani “Qiyali” 
MFYdagi korxonamizda ham ayollar kiyimi 
tikiladi.  Hozir u yerda menga bir yil shogird 
boʻlib yurgan nogiron qiz ish olib boradi. 
Imkoniyati cheklangan boʻla turib, sogʻlom 
ayollarga yetakchilik qilayotgan oʻsha qiz 
jamiyatning faol fuqarosiga aylandi-ku! Demak, 
hammasi insonning oʻziga bogʻliq. Bir yerda 
qotib qolmaslik, shu elga, shu yurtga nafim 
tegsin deb harakat qilish, albatta, maqsadga 
erishtiradi. Shuning uchun ishonch bilan 
nogiron ayollar orasidan ham lider ayollarni 
tayyorlashga harakat qilaman. Nasib etsa, 
shu maktab atrofidagi mahallalarda ham buni 
amalga oshiramiz. Ayniqsa, uyushmagan 
yoshlar, “Ayollar daftari”, “Temir daftar”da 
roʻyxatda turib, subsidiyaga tikuv mashinasi 
olgan xotin-qizlarga yordamimiz tegsa, ayni 
muddao. Uyda ishsiz, tikuvchilikni oʻrganishga 
qunti bor ayollar ham bemalol kelaverishi 
mumkin. Ayni masalalarda tuman hokimiyati 
masʼullari bilan hamfikrmiz. Qolaversa, 
38-maktab direktori Xadicha opa Bakirova ham 
yaqindan yordam beryapti. Yoshlar yetakchisi 
bilan esa hamkorlikda ishlayapmiz. Bichuv 
stolimiz, tikuv dastgohlarimiz yetarli. Uchta 
xona ajratib berishdi. Nasib qilsa, tikuv va 
zargarlik mahsulotlarimiz koʻrgazmasini tashkil 
qilamiz. Maktab oʻquvchilari uchun ham zamon 
talablariga javob beradigan maxsus kiyimlar 
tikishimizni taklif qilishyapti. Taklifga koʻra, 
jismoniy tarbiya darsi uchun sport kiyimlaridan 
namunalar tayyorlab qoʻydik. Asosiy maqsad 

pul ishlash emas. Qilayotgan ishimizning 
yaxshi tomoni shundaki, oʻquvchi qizlar oʻzlari 
tikkan kiyimlarni maktabdoshlari egnida koʻrsa, 
oʻrganayotgan hunari bilan faxrlanadi. Bu esa 
ularga yanada motivatsiya beradi.  

Namunalarning matosi ham, dizayni ham 
bozornikidan ortiq boʻlsa ortiqki, aslo kam 
emasligiga ishonch hosil qilgach, biz ham 
shu yerdan xarid qilishni dilimizga tuydik. 
Sport kiyimlarining mana shunday havo 
oʻtkazadigan, dogʻ ushlamaydigan boʻlgani 
maʼqul, aslida. Buning ustiga birinchi qoʻldan 
olinsa, narx, albatta,  hamyonbop boʻladi. 

Zangiota tumanida tajriba tariqasida 
tashkil etilgan oʻquv poligonida faqat qizlar 
emas, oʻgʻil bolalar ham boʻsh vaqtini unumli 
oʻtkazishi uchun toʻgaraklar mavjud. Eng 
muhimi, tajriba uch oyga qolmay natija bera 
boshladi. Barno Uzoqova yuqoridagi xayrli 
ishlari bilan cheklanib qolmoqchi emas. 
Kelajakda 2000 ish oʻrinli katta fabrika qurish, 
xotin-qizlarni ish bilan taʼminlash, jamiyatga 
koʻplab lider ayollarni tayyorlash uning 
maqsadi boʻlib qolaveradi. 

— Bugungi kunda Oʻzbekistonda 
xotin-qizlar, yoshlar siyosati boʻyicha 
olib borilayotgan islohotlardan judayam 
xursandman. Prezidentimizning “Kimki boʻsh 
ish oʻrni yaratib, oyga chiqaman desa, men 
oʻzim narvon boʻlaman” degan gaplari menga 
har kuni, har soatda ruhiy quvvat baxsh etib 
turadi, — deydi Barno Uzoqova. 

Xullas, bu galgi majlisga kelmagan ota-
onalar yutqazdi. Shunday ekan, ota-onalar 
majlisiga kelib turing, dugonajonlar! 

Munojat MOʻMINOVA, 
“Yangi Oʻzbekiston” muxbiri

Mamlakatimiz rivojlanishning 
yangi bosqichiga koʻtarilgani 
sohada kuchli kadrlarni 
yetishtirish talabini vujudga 
keltiradi. Bu esa oliy taʼlim 
tizimida erkin raqobatni 
kuchaytirish, undagi 
ishtirokchilar sonini oshirish 
masʼuliyatini yuklaydi. 

sifatida kirib kelgan taʼlim muassasasidir. 
Universitetimiz Vazirlar Mahkamasining 2019-
yil 2-noyabrdagi qaroriga muvofiq tashkil 
etilgan. 

Bugungi kunda taʼlim muassasasida iqti-
sodiyot, moliya va moliyaviy texnologiyalar, 
menejment, marketing, jahon iqtisodiyoti 
va xalqaro iqtisodiy munosabatlar, dasturiy 
injiniring, kompyuter injiniringi, kiberxavf-

sizlik injiniringi, axborot-kommunikatsi-
ya texnologiyalari, maktabgacha taʼlim, 
boshlangʻich taʼlim, psixologiya, xorijiy til 
va adabiyot kabi 14 ta bakalavriat taʼlim 
yoʻnalishi hamda 2 ta magistratura — iqtisodi-
yot, davlat moliyasi va xalqaro moliya mu-
taxassisliklari boʻyicha oʻqitish tizimi yoʻlga 
qoʻyilgan. 

Universitet talabalarga toʻrt yil davomida 
ikki kvalifikatsiyaga ega boʻlish, taʼlim 
yoʻnalishini 2-bosqichdan boshlab tanlash, 
taʼlimni oʻzbek, ingliz va rus tillarida olish 
imkoni, 100 foizgacha grant yutish hamda 
respublika va xorijiy oliy taʼlim tashkilotlarida 
akademik mobillik dasturlari (2+2, 3+1) 
asosida oʻqish kabi imkoniyatlarni taqdim 
etadi.

Shuningdek, oʻzimiz ishlab chiqqan dastur 
asosida magistraturani 1,5 yilda tamomlash 
hamda mahalliy va xorijiy kompaniyalarda 
malaka oshirish imkoniyati ham shular 
jumlasiga kiradi. 

Tashkent international universityda 
kunduzgi va masofaviy taʼlim shakllari 
boʻlib, kunduzgi taʼlim shaklida bir smenada 
1700 talabani oʻqitish imkoniyati mavjud. 
Barcha auditoriyalar zamonaviy oʻquv va 
texnik vositalar bilan jihozlangan. 300 oʻrinli 
talabalar turar joyi, bir vaqtning oʻzida 150 
talabaga xizmat koʻrsatadigan zamonaviy 

axborot-resurs markazi hamda 150 oʻrinli 
oshxona bor. 

Bugungi kunda universitetimiz Janubiy 
Koreyaning 7 ta yetakchi oliy taʼlim 
tashkiloti, xususan, Seoul national university, 
Shungang university, Sejong university, 
Hankuk university of foreign studies, 
Solbridge international school of business, 
Kangwon national university kabilar bilan ikki 

tomonlama hamkorlik oʻrnatgan. Bu taʼlim 
muassasalarining barchasi dunyoning hamda 
Osiyoning nufuzli universitetlari qatorida 
turadi.

Bugungi kunda AQSH, Rossiya, Xitoy 
hamda Yevropa mamlakatlari yetakchi oliy 
taʼlim muassasalari bilan ham hamkorlik 
loyihalari tayyorlanmoqda. 

Talabalarning malakaviy amaliyotlarini 

samarali tashkil qilish va oʻqishdan boʻsh 
vaqtlarida ishlashi uchun qator korxona va 
tashkilotlar, jumladan, xorijiy kompaniyalar 
bilan hamkorlik oʻrnatishga kirishilgan. 

Iqtisodiyot va moliya vazirligi, Raqamli 
texnologiyalar vazirligi, IT Park Uzbekistan, 
Oliy taʼlim, fan va innovatsiyalar vazirligi, 
Maktabgacha va maktab taʼlimi vazirligi,  
Oʻzbekiston respublika tovar-xom-ashyo 
birjasi, “Toshkent” respublika fond birjasi 
kabilar shular jumlasidan. 

Talabalarga oʻquv mashgʻulotlaridan 
tashqari fan, madaniyat va sport toʻgaraklari 
ham tashkil etilgan. Koreys va ingliz 
tillarini oʻrgatish, shashka, shaxmat, futbol 
toʻgaraklari, axborot texnologiyalari kurslari, 
moliyaviy savodxonlik boʻyicha yozgi maktab 
talabalarning vaqti mazmunli va samarali 
oʻtishiga xizmat qilmoqda. 

Universitetimizning kelgusidagi rejalari 
katta. Jumladan, tobora ommalashib 
borayotgan hamda olimlar tomonidan kelajak 
deb baholanayotgan sunʼiy intellekt borasida 
salmoqli ishlarni amalga oshirmoqchimiz. Bu 
oson ish emas. Sohada yetuk mutaxassislarni 
topish, ularni jarayonga  jalb qilish — 
bularning barchasi vaqt hamda moliyaviy 
imkoniyat talab qiladi. Biroq universitetimiz 
jamoasi bilan birgalikda mazkur yoʻnalishdagi 
maqsadlarimizga, albatta, erishamiz.

Iskandar YOʻLDOSHEV,
Tashkent international university 

Xalq ichida

Kitob mutolaasi gʻoya darajasiga koʻtarildimi, 
demak, jamiyatda uygʻoqlikka daʼvat berilmoqda. 
Zamonning talatoʻplari, tobora urchib borayotgan 
yot gʻoyalarga qarshi yagona qurol fikr erkinligidir. 
Qaysiki jamiyatda uygʻoq fikr ustun boʻlsa, uni 
hech bir yot gʻoya izmiga sola olmaydi. 

Kecha Oʻzbekiston Milliy kutubxonasida 
“Kitobsevar millat” shiori ostida anʼanaviy IV 
respublika “Kitobxonlik haftaligi”ning ochilish 
marosimi boʻlib oʻtdi. 

— Kitobxonlik haftaligini oʻtkazishdan asosiy 
maqsadimiz, eng avvalo, jamiyatimizda kitobxon 
insonlarni koʻpaytirish, kitobxonlik madaniyatini 
ommalashtirishdir. Haftalik doirasida yangi 
gʻoyalar, fikrlar bilan oʻrtoqlashamiz. Odamlarni 
munozaraga chorlaymiz. Respublikaning barcha 
hududlarida kitobxonlikka doir musobaqalar va 
koʻrgazmalar tashkil etiladi, — deydi Oʻzbekiston 
Milliy kutubxonasi direktori Umida Teshayeva. 

Yaqinda poytaxtimizning Chilonzor 
tumanidagi dahalardan biriga yoʻlim tushdi. 
Mahalla oralab borarkanman, koʻp qavatli 
uylar devoriga chizilgan suratlarni koʻrib, 
beixtiyor koʻnglim yorishdi — oʻsha 
tanishimning taʼrifi takror yodimga tushdi. 
Bir tusda oqlangan, yomgʻir-qor taʼsirida 
suvalib ketgan koʻp qavatli uy devorlariga 
oʻrgangan koʻz bir zum hayratlandi — 
“Boʻlar ekan-ku!”.

Devoriy rasmlar (murallar) oʻziga xos 
targʻibot vositasi hamdir. Lekin bunda, asosan, 
qanday mavzular ustuvorligi ham muhim. 
Xoʻsh, ulardan reklama emas, milliylikka 
hurmat ramzi sifatida foydalanilishiga qatʼiy 
qoida sifatida qaraladimi? Axir bu rasmlarda 
milliylik aks etishi yurtdoshlarimiz, ayniqsa, 
yoshlarda tariximizga, madaniyatimizga 
qiziqishni tobora oshiradi. 

— Bu rasmlarda, asosan, shahar va unga 
mehr, tabiatni asrashga chaqiriq, yoshlar 
 dunyoqarashi, bolalarga eʼtibor hamda 
milliy qadriyatlar mavzulari tasvirlanishi 
belgilangan, — deydi Toshkent shahri 
hokimligi matbuot xizmati rahbari Gulnoza 
Qosimova. — Reklama masalasiga kelsak, 
yangi qabul qilingan meʼyorga koʻra, 
reklama materiallari koʻp qavatli uylarning 
yon devorlariga joylashtirilmaydigan boʻldi. 
Yaʼni reklama bannerlari faqatgina koʻp 
qavatli uylarning tom qismiga belgilangan 
oʻlchamlarda oʻrnatiladi.

Biz poytaxtda hozirgi kungacha koʻp 
qavatli uylar devoriga chizilgan murallar soni 
bilan qiziqdik. Hokimlik matbuot xizmati 

Bir tanishim Gruziya poytaxti Tbilisi shahriga borib kelgach, safar 
taassurotlari bilan qiziqqandim. U mamlakatning shuncha tarixiy joylari, 
dengizlari qolib, shahardagi devorlarga chizilgan rasmlar eng koʻp yoqqanini 
aytdi. “Tomosha qilsang, tanangdagi bor charchoq chiqib ketadi, texnologiya 
qancha rivojlangani bilan hali ham sanʼat inson qalbining shifosi ekanini 
qayta anglaysan”, degandi u. Bu orada suhbat unutilib ham ketdi. 

rahbari bu maʼlumotlar Toshkent shahri 
Arxitektura va qurilish bosh boshqarmasida 
boʻlishini aytdi. Mazkur boshqarmaning 
matbuot xizmati bilan bogʻlanishga 
urinishlarimiz esa natijasiz qoldi.

Mayli, deya devoriy rasmlarni qayta 
tomosha qilarkanman, bular shunchaki 
chizilmagani, har birining oʻz maʼnosi 
borligi zavqimni yanada oshirdi. Ularni kim 
chizgan ekan-a? Aslida, bu gʻoya muallifi 
kim? Ayniqsa, hamma oʻzi bilan oʻzi ovora 
shahar muhitida kimlar bunga bosh-qosh 
boʻlyapti? Shaharning boshqa hududida, 
masalan, oʻzim yashaydigan mahallada 
mural chizdirish uchun kimga murojaat qilish 
kerak? Bu savollar tinchlik bermadi.

Mahalla idorasidan surishtirib, rasmlar 
muallifini topdim. U Toshkentdagi oʻnlab 

koʻp qavatli uylarga shunday rasmlar chizgan 
rassom Rustam Sattorov ekan. Rustam aka 
bilan bogʻlanib, suhbatga tortdik.

— Avvalo, bu tashabbus qanday paydo 
boʻlgan edi? Shu haqida qisqacha soʻzlab 
bersangiz...

— Koʻp qavatli uylar devorlariga 
bunday rasm, rassomlar tilida aytganda, 
mural chizish anʼanasi ilgari ham bor edi, 
biroq bu ezgu tashabbus ikki yil avval 
davlatimiz rahbarining Yangihayot tumanida 
masʼullarga bergan topshirigʻi asosida yangi 
bosqichga kirdi, desak mubolagʻa boʻlmaydi. 
Sababi, aynan shu voqeadan keyin bu 
sanʼatga qiziquvchilar soni sezilarli ortganiga 
faoliyatimda guvoh boʻldim.

— Oddiy aholi ham birgalashib 
muralga buyurtma berishi mumkinmi?

— Mural chizish taklifi bilan, asosan, 
tuman hokimligi masʼullari murojaat 
qiladi. Chiziladigan mahalla va obyekt 
ham koʻpincha “mahalla yettiligi” bilan 
kelishilgan holda ular tomonidan belgilanadi. 

Toʻgʻri, yurtdoshlarimiz jamoatchilik 
asosida chizdirishi mumkin, biroq bu kattaroq 
xarajat talab qiladi. Yaʼni bitta koʻp qavatli 
uyga bunday rasmlar chizishga oʻrtacha 30-
40 million soʻm sarflanadi. Shu sababli koʻp 
qavatli uyda yashovchilarning hammasi 
ham bunday tashabbusga rozi boʻlmasligi 
mumkin. Shu kungacha shaxsan menga 

bunday rasm chizish uchun jamoatchilik 
asosida buyurtma tushmagan.

— Mural chizish qancha vaqt oladi? 

— Muddat har xil boʻlishi mumkin. 
Shaxsan men mazkur ishga oʻrtacha 3 kun 
sarflayman. Bunda menga shogirdlarimdan 
biri yordamchilik qiladi.

Rasmlarning hajman kattaligi mehnatni 
ham biroz qiyinlashtiradi. Ozgina xato 
ishlov butun asarni buzib yuborishi mumkin. 
Mural chizish ijod bilan birga kuchli 

diqqatni talab qiladi. Biroq natijasini koʻrish  
mehnat jarayonidagi charchoqni bir lahzada 
unuttiradi.

— Ushbu suratlar nusxami 
yoki rassomlar tomonidan maxsus 
yaratiladimi?

— Mural, asosan, nusxa sifatida ishlanadi. 
Shaxsan bizga bu suratlarni tuman hokimligi 
taqdim qiladi. Oson-qiyinligiga qarab, unga 
30 foizgacha oʻzgartish kiritishimiz mumkin. 
Biroq buyurtmachi mavzusini tushuntirsa, 
mualliflik asosida bunday rasmlarni oʻzimiz 
ham ishlay olamiz. Xullas, bularning barchasi 
buyurtmachi bilan oʻzaro kelishuvga bogʻliq.

— Koʻpchilikka qiziq, bu rasmlarning 
ham “oʻziga xos” yaroqlilik muddati 
bormi? Masalan, ob-havoning turli 
sharoitlariga qanchagacha dosh bera 
oladi?

— Albatta, bor. Bunga mualliflar turli 
yillarni aytib kafolat berishi mumkin. 
Shaxsan biz tajribadan kelib chiqib, ularga  
5 yil kafolat beramiz.

Kafolatning uzun yoki qisqaligi, albatta, 
bir necha omillarga bogʻliq. Ana shu 
omillardan biri — boʻyoqlar. Shu sababli 
jamoamiz bilan sifati juda yuqori  boʻlgan 

boʻyoqlardan foydalanishga harakat 
qilamiz.

Lekin yana bir salbiy omilni ham hisobga 
olish kerakki, bu mamlakatimizdagi issiq 
haroratning yil sayin oshib borayotganidir. 
Afsuski, kuchli issiq istalgan boʻyoqni 
kuydirib yuborishi mumkin. Shu bois, 
rasmlarning asl holini saqlab qolish muddati 
3 yilga ham tushib ketadi. 

— Bu suhbatdan keyin, masalan, 
viloyatlarda shunday suratlar chizdirish 
gʻoyasi tugʻilsa, qanday yoʻl tutish 
lozim? Viloyatlarimizda ham muralchi 
rassomlar bormi? Jamoangizni taklif etish 
mumkinmi?

— Rosti, bunday ish bilan ilgari juda 
kam rassom shugʻullangan. Biroq soʻnggi 
ikki yilda ular soni sezilarli oshdi. Sababi, 
talab koʻpaymoqda. Talab bor joyda taklif 
ortishi tabiiy. Viloyatlarimizdagi bu boradagi 
vaziyatdan esa bexabarman.

Albatta, biz bunday takliflarga ham 
tayyormiz. Bunda, shubhasiz, bir necha 
tashqi omillar hamda vaqt masalasi inobatga 
olinadi.

Poytaxtimizda bu kabi tashabbuslarning 
ko ʻpay i sh idan  ba rchamiz  b i rdek 
manfaatdormiz. Zero, sanʼatga har kuni, har 
qadamda duch kelish inson ruhiyatiga ijobiy 
taʼsir etishini ilm-fan ham isbotlab boʻlgan.

Jonibek ALIJONOV,
“Yangi Oʻzbekiston” muxbiri

Mutolaa ehtiyoji

KITOB — G‘OYA, KITOBXONLIK — 
BARQAROR KELAJAK!

Jamiyat barqarorligi, 
insoniy mezonlar 
ulugʻlanishi, fikr koʻlami 
oʻsib borishida kitob va 
kitobxonlikning oʻrni 
yuqori. “Oʻzbekiston – 
2030” strategiyasining 
asosiy maqsadlaridan biri 
jamiyatda kitobxonlikni 
hamda aholiga axborot-
kutubxona xizmatini 
koʻrsatishni rivojlantirish 
etib belgilangani, unda 
“Kitobsevar millat” 
umummilliy gʻoyasini 
roʻyobga chiqarish masalasi 
kun tartibiga qoʻyilgani 
sababi ham shu. 

Haftalik davomida keyingi yillarda nashr 
etilgan yangi kitoblar taqdimoti, taniqli, yosh, 
isteʼdodli yozuvchi va shoirlar bilan ijodiy 
uchrashuvlar oʻtkaziladi. Toshkent viloyatining 
Parkent ijod uyida noshirlar hamda mualliflar 
ishtirokida bolalar va oʻsmirlar adabiyotini 
rivojlantirish masalalariga bagʻishlangan 
seminar va boshqa tadbirlar tashkil etiladi. 
Poytaxtimizdagi “Dream park” istirohat bogʻida 
kitob savdo yarmarkasi boʻlib oʻtadi. 

Bir qator taniqli yozuvchilar yubileylari 
munosabati bilan mualliflar ishtirokida davra 
suhbatlari oʻtkaziladi. Kitobsevar yoshlar bu bilan 
nafaqat kitob oʻqish, balki kitobning yaratilishi 
haqida ijodkorlardan mahorat darslarini olishi 
mumkin. Eng muhimi, chekka hududlarda ham 
nashriyotlar kitob koʻrgazmalari tashkil etadi.

Xalqimiz orasida “Piring kuchli boʻlguncha 
biliming kuchli boʻlsin” yoki “Oʻqigan oʻgʻil 

otadan ulugʻ” degan hikmatlar bor. Bu kecha yoki 
bugunning gapi emas, balki asriy haqiqatdir. Mana 
shunday haftaliklar yoshlarni bir dam joyidan 
qalqitadi, ularni hushyor boʻlishga chorlaydi. 

Bilim — insonning eng kuchli quroli. 
Uning sohibi faqat bugunninggina emas, balki 
kelajakning ham egasi boʻladi. Prezidentimiz 
taʼkidlaganidek, “Bugun kitob oʻqigan bola ertaga 
televizor koʻrib oʻtirgan oʻnta bolani boshqarishi 
mumkin”.

Yurtimizda kechayotgan islohotlarning bosh 
maqsadi jamiyatda uygʻoq fikrli insonlar sonini 
oshirishdir. Bugun kitob oʻqigan bir odam 
ertaga oʻnlab odamlarni kitob oʻqishga daʼvat 
qiladi. Ular esa bu ishning ahamiyatini yanada 
oshiradi. Bu kengayish faqat kitobsevarlik bilan 
emas, jamiyatda ziyoli qatlam koʻpayishiga 
hissa qoʻshishi bilan ham ahamiyatli. Ziyoli 
qatlam esa xalqning farovon hayot kechirishi, 
maʼnaviy toʻqlik, insoniy qadriyatlarning bosh 
boʻgʻinidir. 

Kitobxonlikni ommalashtirish nafaqat bugun 
uchun, balki mustahkam, har tomonlama farovon, 
insoniy mezonlar yuksalgan davlat sari yoʻldir. 
Kitob oʻqish bosh gʻoyamizga aylanishi kerak. 
Zero, Abdurahmon Jomiy aytganidek:

Agar yolgʻiz esang, hamdam kitobdir,
Bilim subhidagi nur ham kitobdir.

Sardor TOLLIBOYEV,
“Yangi Oʻzbekiston” muxbiri

KO‘P QAVATLI UYLAR 
DEVORIDAGI RASMLAR

ULARNI QANDAY VA
 KIMGA CHIZDIRISH MUMKIN?


